
Meðal efnis: Á næstunni:

•	 Námskeið	til	amatörprófs

•	 TF3IRA	í	Russian	DX	Contest

•	 DX	hornið

•	 Fundargerðir	stjórnar	ÍRA

•	 Aðalfundur	ÍRA	laugardaginn	21.	maí

•	 Amatörpróf	laugardaginn	28.	maí

•	 Næsti	skilafrestur	efnis	í	CQ	TF		
sunnudaginn	19.	júní

Benedikt Sveinsson, TF3CY, nýr stöðvarstjóri TF3IRA.



félagið Íslenskir radÍóaMatörar
Félagið	 Íslenskir	 radíóamatörar,	 ÍRA,	 var	 stofnað	 þann	
14.	ágúst	árið	1946.	Félagið	er	landsfélag	radíóamatöra	á		
Íslandi	og	hefur	 formlegt	samstarf	við	Póst	og	fjarskipta-
stofnun	 um	 málefni	 radíóamatöra-hreyfingaingar	 hér	 á		
landi.	 Þá	 er	 ÍRA	 félagi	 í	 alþjóðasamtökum	 radíóamatöra,	
IARU	 (Region	 1),	 og	 samtökum	 norrænna	 radíóamatöra,	
NRAU.

Félagsfundir	ÍRA	eru	einu	sinni	í	viku,	á	fimmtudagskvöld-
um	 kl.	 20:00,	 og	 eru	 allir	 þeir	 sem	 hafa	 áhuga	 á	 ama-
törradíói	 boðnir	 velkomnir.	 Félagið	 er	 til	 húsa	 við	 Skelja-
nes	í	Skerjafirðinum	í	Reykjavík	og	þar	er	einnig	radíóstöð	
félagsins,	TF3IRA.	

Staðsetning	hússins	er	64°07’33’’N,	21°56’58’’V.
“Maidenhead	grid”	staðsetningin	er	HP94ad.	
Leið	12	hjá	Strætó	hefur	endastöð	við	húsið.
__________________________________________

Stjórn ÍRA starfsárið 2010‑2011 skipa:
Formaður:	Jónas	Bjarnason	TF2JB
Varaform.:	Erling	Guðnason	TF3EE
Ritari:	Sæmundur	Þorsteinsson	TF3UA
Gjaldkeri:	Gísli	G.	Ófeigsson	TF3G
Meðstj.:	Kjartan	H.	Bjarnason	TF3BJ
Varamaður:	Jón	Ingvar	Óskarsson	TF1JI

__________________________________________

Öll bréf til ÍRA og QSL kort til safnsendinga (QSL
bureau) sendist á póstfang ÍRA:

Íslenskir	radíóamatörar
Pósthólf	1058
121	Reykjavík
ira@ira.is	-	www.ira.is

__________________________________________

CQ	TF	er	félagsrit	ÍRA	og	hóf	blaðið	göngu	sína	árið	1964.	
Heiti	blaðsins	er	 fengið	úr	 fjarskiptamáli	 radíóamatöra	og	
útleggst	 sem	 “kall	 til	 allra	 íslenskra	 radíóamatörstöðva”.	
Megintilgangur	 CQ	 TF	 er	 að	 vera	 umræðuvettvangur	 og		
upplýsingamiðill	 ÍRA,	 samhliða	 wiki	 vefsíðum	 félagsins.	
Blaðið	er	að	jafnaði	gefið	út	4	sinnum	á	ári,	í	janúar,	apríl,	
júlí	og	október.	Blaðið	er	birt	á	spjallvef	ÍRA	sem	pdf	skjal	
og	 að	 auki	 prentað	 og	 dreift	 til	 þeirra	 félagsmanna	 sem	
þess	óska.

Ritstjóri	og	ábyrgðarmaður	CQ	TF	er
Kristinn	Andersen,	TF3KX.
Netfang:	cqtf@ira.is
GSM:	825-8130

Umbrot:	Þórunn	Edda	Bjarnadóttir

Hvað er aMatör radÍó?
Radíóamatörar	eru	þeir	sem	standast	próf	og	fá	leyfi	hjá	
yfirvöldum	 í	 hverju	 landi	 til	 þess	að	 stunda	 fjarskipti	 og		
hanna	og	smíða	búnað	til	þeirra.	Hér	er	því	ekki	eingöngu	um		
áhugamenn	um	 fjarskipti	að	 ræða,	heldur	virka	þátttak-
endur	sem	leggja	stund	á	fjarskiptin	og	í	því	liggur	munur-
inn	á	“áhugamanni”	og	“amatör”.

Amatörum	 er	 úthlutað	 alþjóðlegum	 kallmerkjum	 sem	
þeir	 auðkenna	 sig	 með	 í	 fjarskiptum	 og	 hefjast	 íslensk		
kallmerki	á	bókstöfunum	TF.

Amatör	 radíó	 á	 sér	 fjölmargar	 hliðar.	 Tækni	 fjarskipt-	
anna	höfðar	til	margra,	s.s.	hönnun	og	gerð	senditækja,		
móttakara	 og	 loftneta,	 en	 radíóamatörar	 hafa	 víða	
komið	við	sögu	 í	þróun	 fjarskiptatækninnar.	Notaðar	eru		
ýmsar	aðferðir	við	 fjarskiptin,	s.s.	 tal,	mors,	myndsend-
ingar	og	 stafrænar	mótunaraðferðir.	Sumir	 státa	af	 fjar-
skiptum	 kringum	 jarðkringluna	 með	 einföldum	 heima-
smíðuðum	tækjum	og	sáralitlu	afli	úr	vasaljósarafhlöðum,	
meðan	aðrir	 leggja	metnað	 í	 öfluga	 senda	og	 loftnet	og	
ná	 árangri	 í	 alþjóðlegum	 keppnum	 amatöra.	 Radíóama-
törar	hafa	hannað	og	smíðað	gervihnetti	sem	endurvarpa	
sendingum	milli	landa	og	enn	aðrir	nota	yfirborð	tunglsins	
til	 að	 spegla	 radíó-sendingum	 til	 fjarlægra	 heimshluta.		
Þekking	 radíóamatöra	 á	 tækni	 og	 nýtingu	 skilyrða	 í		
háloftunum	 til	 fjarskipta	 er	 ómetanleg	 auðlind	 og	 hefur	
oft	skipt	sköpum	í	neyðartilvikum	þegar	hefðbundin	fjar-
skiptakerfi	hafa	brugðist.

kristinn andersen, tf3kX

Ritstjóraspjall

Þegar	 þetta	 er	 skrifað	 er	 veturinn	 á	
undanhaldi,	 með	 vor	 í	 lofti	 og	 fram-
undan	er	árstíðin	til	dytta	að	loftnetum.		
Nýlega	festi	félagið	kaup	á	loftnetsgreini	
frá	fyrirtækinu	MFJ	(sjá	pistil	formanns),	
en	 þetta	 er	 mælitæki	 sem	 hentugt	 er	
við	 loftnetavinnu.	 	 Með	 því	 má	 mæla	
hvort	 lengja	 eða	 stytta	 þurfi	 loftnet	 til	
að	ná	resónans,	mæla	standbylgjuhlut-
fallið,	 mæla	 hvort	 loftnetakaplar	 séu	
í	 lagi,	 deyfingu	 þeirra	 og	margt	 fleira.		
Loftnetsgreinirinn	 er	 handhægt	 tæki,	
sem	félagið	mun	leigja	út	til	afnota	fyrir	
félagsmenn	gegn	vægu	gjaldi.

Og	fyrr	en	varir	verður	sumarið	gengið	
í	garð,	með	tilheyrandi	útivist	og	ferða-
lögum.	 	Þá	er	oft	 skemmtilegt	að	 taka	
radíótækin	meðferðis,	 prófa	 fjarskipta-
skilyrði	 á	 mismunandi	 stöðum	 úti	 um	
landið,	 í	 bílnum	 eða	 í	 kvöldkyrrðinni	
þegar	 hægist	 um	 hjá	 ferðalöngum	 og	
lágu	böndin	vakna	til	lífsins.		Það	er	því	
ekki	 seinna	 vænna	 að	 pússa	 rykið	 af	
ferðatækjunum,	 sjá	 til	 þess	 að	 kaplar,	
tengi	 og	 nauðsynlegustu	 verkfæri	 séu	
komin	 í	 töskuna	og	tilbúin	 í	styttri	eða	
lengri	 ferðir.	 	 Tveir	 árvissir	 útiviðburðir	
bíða	 okkar	 í	 sumar:	 TF	útileikarnir	 um	

verzlunarmannahelgina	 (30.	 júlí	 –	 1.	
ágúst)	og	vita-/vitaskipahelgin	(20.-21.	
ágúst).

Aðalfundur	 félagsins	 fer	 fram	 laugar-
daginn	21.	maí	nk.		Fundurinn	fer	fram	
á	Hótel	Sögu	(Radisson	BLU,	sal	Prince-
ton-I)	og	hefst	kl.	13.		Allir	félagsmenn	
eru	 hvattir	 til	 að	 mæta,	 þótt	 ekki	 sé	
nema	til	að	fá	sér	kaffibolla,	ræða	starf	
félagsins	 og	 framtíðaráform,	 og	 eiga	
tækifæri	til	að	spjalla	hver	við	annan.

73	–	Kiddi,	TF3KX

Jónas BJarnason, tf2JB

Frá formanni...

1. Vetrardagskrá-II. Síðari	hluti	vetr-
ardagskrár	 félagsins	 á	 starfsárinu	 fyrir	
tímabilið	 febrúar	 til	 apríl,	 var	 til	 kynn-
ingar	 á	 heimasíðu	 félagsins	 2. janúar.	
Síðari	hlutinn	er	ekki	síður	áhugaverður	
en	sá	fyrri	(í	október-desember	2010).	
Að	þessu	sinni	var	21	viðburður	kynntur	
til	sögunnar,	þar	af	10	áhugaverð	erindi.	
Skipulagning	 verkefnisins	 var	 sem	 fyrr	
í	traustum	höndum	Erlings	Guðnasonar,	
TF3EE,	varaformanns	félagsins.

2. Nýjar heimildir á 160 metrunum 
í alþjóðlegum keppnum. Félaginu	
barst	 erindi	 frá	 Póst-	 og	 fjarskipta-
stofnun	 dagsett	 6. janúar	 þess	 efnis,	
að	 íslenskum	 leyfishöfum	 væri	 veittur	

aðgangur	 að	 	 tíðnisviðinu	 1850-1900	
kHz	í	tilgreindum	alþjóðlegum	keppnum	
radíóamatöra.	Í	annan	stað	er	G-leyfis-
höfum	veitt	heimild	til	að	nota	fullt	afl	í	
sviðinu	(þ.e.	1kW).	Erindi	Póst-	og	fjar-

skiptastofnunar	 var	 í	 samræmi	 við	 er-
indi	félagsins	þessa	efnis,	sem	sent	var	
til	 stofnunarinnar	 þann	 30.	 desember	
2010.	Um	er	að	ræða	eftirtaldar	tíu	al-
þjóðlegar	keppnir,	sbr.	töflu:

Þegar	þessar	línur	eru	ritaðar,	er	u.þ.b.	vika	eftir	af	marsmánuði	og	þá	eru	liðnir	um	þrír	
mánuðir	frá	síðustu	skrifum	á	þessum	vettvangi.	Margt	áhugavert	hefur	gerst	í	félagsstarf-
inu	á	þessum	fyrstu	mánuðum	nýs	árs	2011	og	mun	ég	leitast	við	að	gera	grein	fyrir	því	
markverðasta	hér	á	eftir	[að	mestu]	í	tímaröð.

Vetrarstarfi	félagsins	okkar,	ÍRA,	er	núna	að	ljúka	og	það	hefur	verið	með	líflegasta	móti.		
Formaður	félagsins,	TF2JB,	gerir	starfinu	síðari	hluta	vetrar	skil	í	pistli	sínum	í	blaðinu,	auk	
þess	sem	hann	fer	yfir	ýmislegt	sem	félagsmenn	hafa	fengizt	við	að	undanförnu.

 

Keppni Teg. útg. Hefst Lýkur Tími

CQ World-Wide 160-Meter Contest CW 28. jan. kl. 22:00 30. jan. kl. 22:00 48 klst.

ARRL DX Contest CW 19. jan. kl. 00:00 20. feb. kl. 23:59 48 klst.

CQ World-Wide 160-Meter Contest SSB 25. feb. kl. 22:00 27. feb. kl. 21:59 48 klst.

ARRL DX Contest SSB 5. mars kl. 00:00 6. mars kl. 23:59 48 klst.

CQ World-Wide WPX Contest SSB 26. mars kl. 00:00 27. mars kl. 23:59 48 klst.

CQ World-Wide WPX Contest CW 28. maí kl. 00:00 29. maí kl. 23:59 48 klst.

IARU HF World Championship CW/SSB 9. júlí kl. 12:00 10. júlí kl. 11:59 24 klst.

CQ World-Wide DX Contest SSB 29. okt. kl. 00:00 30. okt.kl. 23:59 48 klst.

CQ World-Wide DX Contest CW 26. nóv. kl. 00:00 27. nóv. kl. 23:59 48 klst.

ARRL 160 meter Contest CW 3. des. kl. 22:00 5. des. kl. 15:59 40 klst.



Heimildin	 er	 tímabundin	 og	 gildir	 fyrir	
almanaksárið	 2011.	 Hún	 er	 veitt	 á	
víkjandi	 grundvelli	 (forgangsflokkur	
2).	 Leyfishafar	 sem	 óska	 að	 vinna	 í	
umræddu	 tíðnisviði	 í	 einhverri	 (eða	
öllum)	ofangreindra	keppna	samkvæmt	
framangreindum	tíðni-	og	aflheimildum,	
þurfa	 að	 sækja	 um	það	 sérstaklega	 til	
stofnunarinnar.	 Sækja	 má	 um	 heimild	
fyrir	allar	keppnirnar	í	einu	erindi.	

Stjórn	 Í.R.A.	 fagnar	 þessum	 áfanga	
fyrir	hönd	íslenskra	leyfishafa	og	þakkar	
sérstaklega	 aðstoð	 eftirtalinna	 félags-
manna	 við	 undirbúning	 verkefnisins:	
Kristins	 Andersen,	 TF3KX,	 Kristjáns	
Benediktssonar,	TF3KB	og	Yngva	Harð-
arsonar,	TF3Y.

Þess	má	geta	til	skýringar,	að	Póst-	og	
fjarskiptastofnun	 hefur	 áður	 heimilað	
íslenskum	 leyfishöfum	að	vinna	 í	 tíðni-
sviðinu	1850-1900	kHz	í	tilgreindum	al-
þjóðlegum	keppnum.	Það	var	árin	2007,	
2008	og	2010	(ekki	var	sótt	um	heimild	
fyrir	2009).	Þau	ár	var	aflheimild	mest	
10W.	Nú	er	hins	vegar	í	fyrsta	sinn,	veitt	
full	aflheimild	til	G-leyfishafa,	þ.e.	1kW.		

3. CQ TF, 1. tbl. 2011.	Nýtt	hefti	CQ	
TF	kom	út	á	heimasíðu	Í.R.A.	þann	17. 
janúar.	 Blaðið	 er	 fjölbreytt	 að	 vanda	
og	 alls	 32	 bls.	 að	 stærð.	 Meðal	 efnis,	
eru	 greinar	 frá	 ritstjóra	 og	 formanni,	
upplýsingar	 um	 vetraráætlun	 félags-
ins	 í	 febrúar-apríl,	 minningargrein	 um	
TF3MF,	 samantekt	 um	 kaup	 á	 nýrri	
amatörstöð	 í	 ársbyrjun	 2011,	 upp-
lýsingar	 um	 tímabundnar	 heimildir	 í	
keppnum	í	1850-1900	kHz	tíðnisviðinu,	
grein	um	loftnetsturn	og	loftnet	TF2LL,	
samantekt	um	heimildir	radíóamatöra	 í	
500	 kHz,	 5	 MHz	 og	 70	 MHz	 tíðnisvið-
unum,	 grein	 um	 árangur	 TF4M	 í	 Stew	

Perry	 keppninni	 á	 160	 metrum	 2010,	
grein	um	radíóamatöra	og	tölvur,	grein	
um	 stuttbylgjuhlustara	 á	 sýningunni	 í	
Friedrichshafen	2010,	greinin	„DX	horn-
ið“,	 greinin	 „Bókahorn	 CQ	 TF“,	 birting	
nýjustu	 fundargerða	 stjórnar	 Í.R.A.	 og	
yfirlit	um	helstu	DX	keppnir	í	febrúar	til	
maí	 2011.	 Líkt	 og	 ráða	má	 af	 þessari	
upptalningu,	lögðu	margir	hönd	á	plóg-
inn	við	undirbúning	blaðsins,	sem	var	í	
styrkri	stjórn	Kristins	Andersen,	TF3KX,	
ritstjóra.	 Viðkomandi	 eru	 færðar	 bestu	
þakkir	fyrir	vel	unnin	störf.

4. The Iceland Award.	 Brynjólfur	
Jónsson,	 TF5B,	 viðurkenningastjóri	
Í.R.A.,	 kynnti	 nýtt	 útlit	 The Iceland 
Award	 þann	 19. janúar en	 útlit	 þess	
breytist	 árlega.	 Viðurkenningarskjalið	
er	 hvorutveggja	 í	 boði	 til	 leyfishafa	og	
stuttbylgjuhlustara.	 Skjalið	 er	 prentað	
sérstaklega	 fyrir	 hvern	 umsækjanda	 á	
106	 g/m²	 297x210mm	 bleksprautu-
pappír	og	er	fjöllita.	The	Iceland	Award	
var	 fyrst	 veitt	 	 í	maí	1995.	Það	var	 til	
Veijo	Saarinnen,	OH3-911,	stuttbylgju-
hlustara	í	Finnlandi.
Viðurkenningarskjalið	 er	 veitt	 fyrir	 að	
hafa	 samband	 við	 eða	 að	 heyra	merki	
stöðva	 íslenskra	 radíóamatöra	 innan	
tiltekins	 almanaksárs,	 þ.e.	 á	 milli	 kl.	
00.00	þann	1.	janúar	til	kl.	23.59	þann	
31.	 desember;	 því	 er	 í	 raun	 hægt	 að	
sækja	um	viðurkenningarskjalið	árlega,	
þ.e.a.s.	hafi	nauðsynleg	sambönd	átt	sér	
stað.	Hvorki	eru	gerðar	sérstakar	kröfur	
um	tíðnisvið	eða	tegund	útgeislunar,	en	
erlendir	 leyfishafar	 þurfa	 að	 hafa	 haft	
sambönd	við	a.m.k.	2	íslenskar	stöðvar	
(en	sambönd	við	stöðvar	með	viðskeyt-
inu	 „/TF“	 eða	 forskeytinu	 „TF/“	 gilda	
ekki).	 Íslenskar	 stöðvar	 þurfa	 að	 hafa	
sambönd	 við	 7	 TF-stöðvar.	 	 Sambönd	
þurfa	ekki	að	vera	staðfest,	en	upplýs-
ingar	 úr	 fjarskiptadagbók	 stöðvarinnar	
þurfa	að	fylgja	með	umsókn.	

Nánar	má	sjá	greinargóðar	upplýsingar	
og	myndir	af	öllum	átta	viðurkenninga-
skjölum	 Í.RA.	 á	 heimasíðu	 félagsins,	
hlekk:	 http://www.ira.is/pages/view-
page.action?pageId=360511

5. Úrslit í CQ WW WPX CW keppn-
inni 2010.	Úrslit	 í	 keppninni	 voru	birt	
á	 heimasíðu	 félagsins	 þann	19. janúar	
en	þær	birtust	í	janúarhefti	CQ	tímarits-
ins	2011.	 	Alls	sendu	fjórar	TF	stöðvar	
inn	 keppnisdagbækur.	 Íslensku	 stöðv-
arnar	 kepptu	 í	 tveimur	 flokkum,	 þ.e.	
einmenningsflokki	 öllum	 böndum,	 á	
hámarksafli	og	 í	einmenningsflokki	á	7	
MHz,	hámarksafli.	
Guðlaugur	K.	Jónsson,	TF8GX,	var	með	
bestan	 árangur	 í	 fyrri	 flokknum,	 eða	
601,869	punkta	og	Sigurður	R.	Jakobs-
son,	TF1CW,	var	með	bestan	árangur	 í	
þeim	síðari,	eða	383,088	punkta.	Hlut-
aðeigandi	er	óskað	til	hamingju	með	ár-
angurinn.	 Niðurstöður	 í	 keppninni	 fyrir	
TF-stöðvar	 urðu	 að	 öðru	 leyti	 eins	 og	
fram	kemur	í	töflunni	neðst	á	síðunni.

6. Vetrardagskrá Í.R.A. febrúar-
apríl 2011.	 	 Fyrsti	 viðburður	 á	 síðari	
hluta	 vetrardagskrár	 2010/2011	 hófst	
fimmtudaginn	 3. febrúar	 með	 sýningu	
DVD-heimildarmyndar	 frá	 undirbúningi	
WRTC	 (World Radio Team Champions‑
hip)	 keppninnar	 í	 Helsinki	 2002.	 Alls	
tóku	52	tveggja	manna	lið	frá	28	þjóð-
löndum	þátt	í	keppninni.	Bestu	þakkir	til	
Guðmundar,	 TF3SG,	 sýningarstjóra	 og	
Þorvaldar	 Stefánssonar,	 TF4M,	 fyrir	 að	
hafa	gefið	félaginu	umræddan	DVD	disk.	
WRTC	 (World Radiosport Team Cham‑
pionship),	 en	 keppnin	 er	 einskonar	
„heimsmeistarakeppni“	 radíóamatöra,	
þar	 sem	 lið	 leyfishafa	 sem	 eru	 skipuð	
þekktum	keppnismönnum	koma	saman	
og	keppa,	hvert	við	annað,	öll	frá	sömu	
landfræðilegu	 staðsetningunni.	 Strang-
ar	 reglur	 gilda	 um	 loftnet	 og	 búnað.	
Sérhver	 keppni	 er	 undirbúin	 og	 henni	
stjórnað	 af	 svokallaðri	 „fastanefnd“,	
sem	skipuð	er	sérhæfðum	hópi	reyndra	
leyfishafa	 (sem	 hljóta	 tilnefningu	 eftir	
ákveðnum	 reglum)	 ásamt	 fulltrúum	
þess	landsfélags	radíóamatöra	þar	sem	
keppnin	 er	 haldin	 hverju	 sinni.	 Fyrsta	
WRTC	keppnin	var	haldin	 í	Seattle	árið	
1990	og	síðast	í	fyrra	(2010)	í	Moskvu.

7. Smíðakvöld.	 Smíðakvöld	 sam-
kvæmt	síðari	hluta	vetrardagskrár	hófst	
8. febrúar.	 Að	 þessu	 sinni	 var	 smíð-
aður	lyklari	sem	byggir	á	„K10	rásinni“	

Janúar 2011

Meðal efnis:

•	Vetraráætlun	ÍRA

•	Hljóðnaður	lykill,	Matthías	Björnsson,	TF3MF

•	Nýjar	og	auknar	heimildir	frá	Póst-	og		
fjarskiptastofnun

•	Greinar	og	áhugavert	efni	frá	radíóamatörum

•	Keppnisdagatal	febrúar-maí	2011

Á næstunni:

•	Vetrardagskrá	ÍRA	heldur	áfram	með		
næsta	fyrirlestri	3.	febrúar

•	Næsti	skilafrestur	efnis	í	CQ	TF	sunnudaginn	
28.	mars

•	Aðalfundur	ÍRA	laugardaginn	21.	maí

Þrjátíu árum eftir góða útkomu í CQ WW DX Phone keppninni árið 1980 frá TF3IRA hittust fjórmenningarnir á ný í 
fjarskiptaherbergi Í.R.A. 17. desember s.l. Sjá nánar frásögn á bls. 11. Frá vinstri: Yngvi Harðarson, TF3Y, Jónas Bjarnason, 
TF2JB, Sigurður R. Jakobsson, TF3CW  og Óskar Sverrisson, TF3DC. Ljósmynd: TF3LMN

Keppnisflokkur Kallmerki Árangur, punktar QSO Forskeyti

Einmenningsflokkur, öll bönd, hámarksafl TF8GX* 601,869 874 457

Einmenningsflokkur, öll bönd, hámarksafl TF8AO 280,847 540 371

Einmenningsflokkur, öll bönd, hámarksafl TF3SG 101,790 218 174

Einmenningsflokkur, 7 MHz, hámarksafl TF1CW* 323,088 440 318
*Viðkomandi stöð fær heiðursskjal frá CQ Magazine fyrir bestan árangur í viðkomandi keppnis-
flokki.



frá	Steven T. Elliott, K1EL.	Reiknað	var	
með	að	smíðin	tæki	tvö	kvöld.	Í	reynd	
hittust	menn	alls	í	fjögur	kvöld.	Lyklar-
arnir	voru	smíðaðir	 í	kassa	(líkt	og	sjá	
má	 á	 meðfylgjandi	 mynd)	 sem	 hefur	
alla	 hnappa	 og	 tengi	 sem	 þarf	 með,	
hljóðgjafa	og	 rafhlöðu,	auk	 tengis	 fyrir	
veituspennu.	Svo	vildi	til,	að	Vilhjálmur,	
TF3VS,	leiðbeinandi	á	námskeiðinu,	átti	
rásir	 sem	Steven	hafði	 sérforritað	 fyrir	
hann,	þ.e.	sem	hafa	íslensku	stafina	þ,	
æ	 og	 ö	 í	 kennsluham.	 Lyklari	 þessi	 er	
afar	fjölhæfur,	býr	yfir	stilliviðnámi	með	
hnappi	sem	setur	hraðann,	hefur	fjögur	
minnishólf,	 ýmsar	 stillingar	 og	 þar	 að	
auki	 tvo	 kennsluhami,	 bæði	 til	 að	æfa	
hlustun	og	einnig	sendingu	(hvort	sem	
er	með	 tveggja	 spaða	 lykli	 eða	 venju-

legum	einföldum).	Á	myndinni	að	ofan	
má	sjá	að	annar	 lyklarinn	er	með	 inn-
byggðri	 rafhlöðu,	 tengdur	 einföldum	
lykli	en	hinn	spaðalykli	og	utanáliggjandi	
rafhlöðu.	Þeir	hafa	báðir	heimasmíðaða	
spaða	áfasta	(sem	þó	hafa	ekki	 reynst	
vel).	 Allt	 um	 lyklarann	 má	 sjá	 á	 síðu	
Steven:	www.k1el.com

8. Frábær árangur TF3DX/M.	Vilhjálm-
ur	 Þór	 Kjartansson,	 TF3DX,	 hefur	 enn	
einu	 sinni	 náð	 framúrskarandi	 árangri	
sem	„/M“	með	samböndum	við	VP8ORK	
DX-leiðangurinn	 á	 Suður-Orkneyjum	
(við	 Suður-Heimskautið)	 dagana	 27.	
janúar	 til	8.	 febrúar,	er	hann	hafði	alls	
6	 QSO	 við	 leiðangurinn,	 á	 80	metrum	
(CW	og	SSB)	og	á	40,	30,	20	metrum	
og	 17	metrum	 (á	 CW).	 Í	 tölvupósti	 til	
undirritaðs	 sagði	 Vilhjálmur	 m.a.	 “Jú,	
það	er	eins	og	sýnist,	TF3DX/M	fór	líka	á	
SSB!	Stílbrot?	Nei,	það	er	einmitt	svona	

sem	ég	hef	notað	fón	úr	bílnum	á	80m	
“lókalt”	 !	 Enda	 kom	 svar	 á	 2.	 kalli...”.	
Þess	má	geta,	að	fjarskiptadagbók	leið-
angursins	er	komin	á	netið	og	eru	QSO	
Vilhjálms	staðfest	þar.	Hann	sagði	enn-
fremur:	“Aðrar	TF	stöðvar	sem	ég	annað	
hvort	heyrði	hafa	QSO	við	VP8ORK	eða	
hef	séð	í	loggnum	þar,	eru:	TF3Y,	TF3ZA,	
TF3SG,	TF8GX,	TF4X	og	TF4M)”.	

Í	CQ	WW	160	metra	CW	keppninni	sem	
haldin	 var	 helgina	 28.‑30. janúar	 var	
Vilhjálmur	 meðal	 þátttakenda	 úr	 bíln-
um.	Árangur	hans	í	keppninni	er	hreint	
út	sagt,	ótrúlega	góður.	Hann	hafði	alls	
172	QSO,	42	DXCC	einingar	 (lönd)	 í	9	
svæðum	 (e. zones)	 og	 13	 ríki	 og	 fylki	
í	 N-Ameríku.	 Þess	 má	 geta	 að	 lokum,	
að	 Vilhjálmur	 notar	 100W	 sendi-/mót-
tökustöð.	 Loftnetið	er	heimasmíðað	og	
hann	hefur	sjálfur	sagt	að	sér	reiknist	til	
að	nýtnin	sé	um	2,5%	á	160	metrum.	

Vilhjálmur Þór Kjartansson, TF3DX/M, nærri Bíldudal á Vestfjörðum haustið 2010. 
Ljósmynd: Þorvaldur Stefánsson TF4M.

Jeff Steinman, N5TJ og Dan Street, 
K1TO, sigruðu í WRTC 2002.

Frá fyrra smíðakvöldinu þann 8. febrúar s.l. Frá vinstri: Gísli G. Ófeigsson, TF3G; Erling Guðnason, TF3EE; Haraldur Þórðarson, 
TF3HP, Gunnar Svanur Hjálmarsson, TF3FIN og Vilhjálmur Í. Sigurjónsson, TF3VS. Ljósmynd: Jón Þóroddur Jónsson, TF3JA 
(sem einnig var þátttakandi á námskeiðinu).

Lyklararnir á myndinni voru smíðaðir af 
þeim TF3VO og TF3VHN.



Sjá	 nánar	 bráðskemmtilega	 grein	 eftir	
hann	(með	myndum)	um	TF3DX/M,	í	1.	
tbl.	CQ	TF	2010	(greinina	má	t.d.	lesa	á	
heimasíðu	félagsins).

9. Félagssjóður	 festir kaup á loft-
netsgreini.	 Stjórn	 Í.R.A.	 samþykkti	 í	
byrjun	ársins	að	 festa	kaup	á	 loftnets-
greini	 frá	 MFJ	 fyrirtækinu	 til	 útláns	 til	
félagsmanna.	Á	heimasíðu	félagsins	var	
tilkynnt	þann	11.	febrúar,	að	mælitækið	
væri	komið	til	 landsins.	Keypt	var	gerð	
MFJ-269	 sem	 vinnur	 á	 tíðnisviðinu	 frá	
1.8	til	170	MHz	annars	vegar,	og	tíðni-
sviðinu	415	til	470	MHz,	hins	vegar.	Með	
hliðsjón	af	því	að	loftnetatími	fer	brátt	í	
hönd,	er	miðað	við	að	tækið	verði	tilbúið	
til	útláns	til	félagsmanna	fyrir	vorið,	eða	
frá	31.	mars	n.k.	Lánstími	verður	vika,	
þ.e.	 frá	 fimmtudegi	 til	 fimmtudags	 og	
verður	 innheimt	1000	króna	gjald	 fyrir	
hverja	leigu.	

Tækið	er	 til	afgreiðslu	 í	sérstakri	 tösku	
ásamt	 12	 volta	 spennugjafa.	 Því	 fylgir	
handbók	 (á	 ensku),	 millistykki	 til	 að	
breyta	N-tengi	fyrir	PL-259	tengi,	ásamt	
snúru	með	BNC-tengi	 fyrir	 aðrar	mæl-
ingar.	 Innifalið	 í	 leigu	 eru	 10	 nýjar	 AA	
rafhlöður	 (ef	 nota	 á	 tækið	 utanhúss).	

MFJ-269	greinirinn	er	búinn	innbyggðum	
rafhlöðum	 til	 nota	á	vettvangi	 (t.d.	 úti	
við	 loftnet)	sem	og	 í	 fjarskiptaherbergi	
innanhúss	(t.d.	tengt	við	utanáliggjandi	
12	 volta	 spennugjafa).	 Til	 ráðstöfunar	
eru	 m.a.	 sveifluvaki	 með	 breytanlegri	
tíðni,	 tíðniteljari,	 tíðni-margfaldari,	
12	 bita	 A-D	 breytir	 og	 sérhæfður	 for-
ritanlegur	 örgjörvi	 til	 mælinga.	 Með	
tækinu	 má	 gera	 margvíslegar	 mæl-

ingar	á	loftnetum	og	RF	sýnvarviðnámi,	
þ.á.m.	 að	 mæla	 rafsegulfjarlægð	 til	
skammhleyptrar	 eða	 opinnar	 fæðilínu,	
töp	 í	 kóax	 fæðilínum	 og	 til	mælinga	 á	
standandi	bylgjum.	Þótt	tækið	sé	í	raun	
hannað	til	greiningar	á	50	Ω	loftnetum	
og	fæðilínum,	má	auðveldlega	stilla	það	
til	mælinga	fyrir	hvaða	sýndarviðnáms-
gildi	sem	er	á	bilinu	5-600	Ω.	Tækið	var	
keypt	 hjá	 DX	 Engineering	 í	 Bandaríkj-
unum	 og	 kostaði	 61.245	 krónur	 þegar	
allur	 kostnaður	 og	 aðflutningsgjöld	
höfðu	verið	greidd.

10. Fimmtudagserindi TF3CW	 og	
TF3Y.	Erindi	þeirra	Sigurðar	R.	 Jakobs-
sonar,	 TF3CW,	 og	 Yngva	 Harðarsonar,	
TF3Y,	í	félagsaðstöðunni	17.	febrúar	var	
vel	heppnað.	Fullt	hús	(32	á	staðnum)	
og	góðar	umræður.	Menn	slepptu	kaffi-
hléi	og	þeir	félagar	töluðu	til	kl.	22:30.	
Viðstaddir	 sóttu	 sér	 einfaldlega	 kaffi	 á	
meðan	á	erindinu	stóð	(sem	gafst	ágæt-
lega)	 og	 gekk	 kaffikannan	 látlaust	 allt	
kvöldið.	

Fyrri	 hluti	 erindisins	 fjallaði	 um	 hnatt-
stöðu	 Íslands	 út	 frá	 norðurljósavirkni,	
sem	 er	 að	 meðaltali	 243 dagar	 á	 ári	
samanborið	 við	 aðeins	 10	 daga	 í	 Mið	
Englandi,	5	daga	í	Norður	Frakklandi	og	
1	dag	á	ári	í	Suður	Frakklandi	(saman-
ber	mynd	til	vinstri).	Í	seinni	hlutanum	
var	farið	yfir	þátttöku	og	úrslit	 fyrir	 ís-
lenskar	stöðvar	í	öllum	helstu	alþjóðleg-
um	keppnum	á	árinu	2010,	þ.e.	á	CW,	
SSB	og	RTTY	ásamt	því	að	árangur	TF	
stöðva	var	skoðaður,	annars	vegar	með	
hliðsjón	 af	 norðurljósavirkni	 (í	 hverri	
keppni)	 og	hinsvegar	 í	 samanburði	 við	
aðrar	stöðvar.	

Þetta	 var	 afar	 áhugaverður	 og	 vel	

heppnaður	hluti	erindisins	og	tóku	fund-
armenn	 virkan	 þátt	 með	 umræðum.	
Í	 ljós	 kom,	að	 íslenskar	 stöðvar	hafa	 í	
raun	 staðið	 sig	 ótrúlega	 vel	 þrátt	 fyrir	
allt	-	en	hafa	þarf	í	huga	að	samkeppn-
in	 er	 ekki	 einvörðungu	 ójöfn	 vegna	
norðurljósavirkninnar	 einnar,	 heldur	 er	
ótrúlegur	fjöldi	erlendra	 leyfishafa	með	
afburða	loftnet	sem	erfitt	væri	að	setja	
á	vetur	hérlendis.

11. EME á 144 MHz.	Benedikt	Sveins-
son,	 TF3CY,	 hefur	 undanfarna	 mánuði	
unnið	 að	 uppbyggingu	 stöðvar	 sinnar	
með	 það	 að	 markmiði	 að	 verða	 QRV	
á	 EME	 á	 144	 MHz.	 Fyrsta	 sambandið	
heppnaðist	frá	QTH‘i	Benedikts	þann	19. 
febrúar. Það	 var	 við	Marshall,	 K5QE,	 í	
Texas	 í	 Bandaríkjunum.	Ekki	 er	 fullvíst	
hvort	 þetta	 er	 fyrsta	 EME	 sambandið	
á	144	MHz	sem	haft	hefur	verið	frá	ís-
lenskri	stöð	(þ.e.	með	TF	kallmerki)	en	
ljóst	er,	að	erlendir	leyfishafar	hafa	haft	
EME	 sambönd	 frá	 landinu	 í	metrabylg-
jusviðinu	undanfarin	ár.	

MFJ 269 nýr loftnetsgreinir félagsins.

Frá vel heppnuðu erindi þeirra Sigurðar R. Jakobssonar, TF3CW, og Yngva Harðar‑
sonar, TF3Y, þann 17. febrúar. Ljósmynd: TF3LMN.

Búnaður	 Benedikts	 var	 100W	 TS-2000	
sendi-/móttökustöð	 frá	 Kenwood	 (not-
aður	 var	 innbyggður	 formagnari),	 loft-
net	voru	2	stk.	fösuð	16	stika	Yagi	loft-
net	frá	M2	af	„2M5WL”	gerð.	Þessi	loftnet	
gefa	 14,7	 dBd	 ávinning	 (bómulengd	
er	 fimm	bylgjulengdir	 eða	 10	metrar).	
Rótor	var	Yaesu	G-5600	af	AZ/EL	gerð.	
Notuð	 var	 JT65B	 tegund	 útgeislunar.	
Bestu	 hamingjuóskir	 til	 Benedikts	með	
góðan	árangur.

2M5WL	Yagi	loftnetin	frá	M2	framleiðand-
anum	 eru	 áhugaverð	 loftnet,	 t.d.	 fyrir	
þá	 sem	 áhuga	 hafa	 á	 EME	 vinnu	 eða	
eru	almennt	á	höttunum	eftir	„veikum“	
merkjum	í	metrabylgjusviðinu.	Það	sem	
vekur	 áhuga	 er	 einkum	 mikill	 ávinn-
ingur	 og	 styrk	 smíði	miðað	 við	 þyngd,	
en	 hvort	 loftnet	 um	 sig	 vegur	 aðeins	
5,9	kg.	Síðan	er	uppgefið	vindþol	„100+	
mph“	eða	ca.	170	km	vindhraði.	Fram-
leiðandinn	býður	jafnframt	margskonar	
aukahluti	fyrir	þessa	gerð	loftneta.			

12. Fimmtudagserindi TF3DX.	 Vil-
hjálmur	 Þór	 Kjartansson,	 TF3DX,	 flutti	
leiftrandi	 áhugavert	 erindi	 í	 félagsað-
stöðu	Í.R.A.	24. febrúar.	Það	var	sprott-
ið	 af	 hönnun	 hans	 á	 sendiloftneti	 fyrir	
Þorvald	 Stefánsson,	 TF4M,	 á	 1,8	MHz.	
Vilhjálmur	 lagði	 upp	 með	 grundvallar-
spurninguna	 um	 lárétta	 eða	 lóðrétta	
skautun	 og	 hvernig	 það	 tengist	 þeim	
vanda	sem	er	samfara	hönnun	loftneta	
þegar	 bylgjulengdin	 er	 160	 metrar	 og	
ekki	reynist	unnt	að	koma	þeim	hærra	
en	sem	nemur	1/8	úr	bylgjulengd,	eða	
svo.	Hann	útskýrði	einnig	áhrifin	af	jarð-
leiðni,	ekki	síst	kosti	þess	að	hafa	loft-
net	við	sjávarsíðuna	eins	gert	var	með	
umrætt	loftnet.	Loks	drap	hann	á	áhrifin	
af	 mismunandi	 hæð	 lóðréttra	 loftneta.	
Að	 loknu	erindi	 svaraði	Vilhjálmur	 fjöl-
mörgum	spurningum	félagsmanna.	

Aðsókn	var	afburða	góð,	36	félagsmenn,	
sem	er	besta	aðsókn	á	einn	viðburð	hjá	
félaginu	frá	því	flutt	var	í	núverandi	hús-
næði	í	Skeljanesi	fyrir	réttum	7	árum.	

13. DXCC fyrir TF3IRA.	 Matthías	
Hagvaag,	 TF3-Ø35,	 hefur	 að	 undan-
förnu	 yfirfarið	 QSL	 kortaeign	 félags-
stöðvarinnar	 með	 það	 fyrir	 augum	 að	
sækja	 megi	 um	 viðurkenningarskjöl	
fyrir	 TF3IRA.	 Þann	 24. febrúar,	 skilaði	
Matthías	 af	 sér	 tilbúnum	 umsóknum	
fyrir	 DXCC	 í	 félagsaðstöðu	 Í.R.A.	 í	
Skeljanesi	 og	 var	 meðfylgjandi	 mynd	
tekin	við	það	tækifæri.	Til	að	byrja	með	
verður	sótt	um	þrjú	sérgreind	skjöl	 frá	
ARRL:	 DXCC	 MIXED,	 DXCC	 PHONE	 og	

DXCC	CW.	Í	framhaldi	er	hugmyndin	að	
sækja	 einnig	 um	 sérgreint	DXCC	RTTY	
viðurkenningarskjal.	 Ennfremur	 hefur	
verið	ákveðið	að	 sótt	 verði	um	nokkur	
viðurkenningarskjöl	 frá	 CQ	 tímaritinu,	
þ.e.	 WORKED	 ALL	 ZONES	 (WAZ),	 CQ	
DX	 AWARD,	 og	 WORKED	 ALL	 PREFIX-
ES	 AWARD	 (WPX).	 Ákvörðun	 um	 fleiri	
viðurkenningarskjöl	 s.s.	 WAE	 (Worked	
All	 Europe)	og	fleiri	 verður	 tekin	 síðar.	
Bestu	 þakkir	 til	 Matthíasar	 fyrir	 gott	
vinnuframlag.

14. Kynning í Tækniskólanum.	 Jón	
Þóroddur	 Jónsson,	 TF3JA,	 annaðist	
kynningu	fyrir	hönd	félagsins	á	amatör	
radíói	á	„Annadögum“	í	Tækniskólanum/
Raftækniskólanum	 í	 Reykjavík	 þann	
4.	 mars.	 	 Viðburðir	 af	 þessu	 tagi	 eru	
kynntir	fyrirfram	og	þurfa	nemendur	að	
skrá	sig	sérstaklega	á	hvern	þeirra.	Yfir	

Frá vel heppnuðu erindi Vilhjálms Þórs Kjartanssonar, TF3DX, um hönnun á sendi‑
loftneti fyrir TF4M á 1,8 MHz þann 24. febrúar.

Á myndinni til hægri má sjá þá Sigurð Óskarsson, TF2WIN, og Smára Hreinsson, 
TF8SM, leita svara hjá Vilhjálmi hvað varðar einstök atriði í kaffihléi. Ljósmyndir: 
TF2JB.

Matthías Hagvaag, TF3‑Ø35, handleikur 
QSL kortin fyrir fyrstu DXCC umsókn 
TF3IRA

90	viðburðir	voru	í	boði	hvorn	dag	fyrir	
sig.	
Tækniskólinn,	 skóli	 atvinnulífsins,	 er	
tæplega	 2700	 nemenda	 skóli.	 Hann	
er	 samsettur	 úr	 alls	 tíu	 sérgreindum	
skólum,	 þ.e.	 Byggingartækniskól-
anum,	 Hársnyrtiskólanum,	 Hönnunar-	
og	 	 	 handverksskólanum,	 Fjölmenn-
ingarskólanum,	 Flugskóla	 Íslands,	
Tæknimenntaskólanum,	 Upplýsinga-
tækniskólanum,	 Raftækniskólanum,	
Skipstjórnarskólanum	 	 og	 Véltækni-
skólanum.	Alls	sóttu	um	20	nemendur,	
kennarar	og	aðrir	gestir	viðburðinn	með	
kynningu	 félagsins	 á	 amatör	 radíói.	
Bestu	þakkir	til	Jóns	Þórodds	fyrir	kynn-
inguna.

15. Vel heppnuð sunnudagsopnun.	
Fjórða	og	næstsíðasta	sunnudagsopnun	
félagsaðstöðunnar	 á	 síðari	 vetrardag-
skrá	 félagsins,	 var	 sunnudaginn	 6. 
mars.	Ársæll	Óskarsson,	TF3AO,	fjallaði	
um	RTTY	(e. radio‑teletype)	á	HF-bönd-
unum,	 en	 radíóamatörar	 hafa	 notað	
þessa	 tegund	 útgeislunar	 í	 fjarskiptum	
um	allan	heim	í	bráðum	60	ár.	Fyrst	með	

aðstoð	 vélbúnaðar	 (e.	 teletype	 mach-
ines)	en	 í	 seinni	 tíð	með	notkun	 tölva.	
Alls	mættu	 17	 félagar	 og	 voru	 líflegar	
umræður	um	RTTY	mál.

Fyrirkomulag	 umræðna	 í	 sunnudags-
opnunum	er	hugsað	sem	afslappað,	þar	
sem	menn	 sitja	 með	 kaffibolla	 í	 sófa-
settinu	og	ræða	amatör	radíó.	Tiltekinn	
leyfishafi	sem	hefur	staðgóða	þekkingu	
á	 viðkomandi	 umræðuefni,	 t.d.	 RTTY,	
leiðir	síðan	um	ræðuna	og	svarar	spurn-
ingum.	

16. Námskeið til amatörréttinda.	
Námskeið	 Í.R.A.	 til	 amatörréttinda	
hófst	mánudaginn	7. mars.	Alls	eru	22	
nemendur	 skráðir	 á	 námskeiðið	 sem	
er	svipaður	 fjöldi	og	síðast.	Skólastjóri	
er	 Kjartan	 H.	 Bjarnason,	 TF3BJ,	 verk-
fræðingur.	 Að	 stærstum	 hluta	 koma	
sömu	leiðbeinendur	að	námskeiðinu	og	
síðast,	en	prófnefnd	félagsins	og	stjórn	
er	honum	jafnframt	til	aðstoðar.

Námskeiðið	 stendur	yfir	 frá	7.	mars	 til	
27.	 apríl.	 Kennsla	 fer	 fram	 í	 félagsað-
stöðunni	 við	 Skeljanes	 alla	 mánudaga	
og	 miðvikudaga	 frá	 kl.	 19:00-22:00.	
Að	 þessu	 sinni	 var	 ekki	 efnt	 til	 sér-
staks	 kynningarkvölds,	 heldur	 var	flutt	
stutt	kynning	 í	byrjun	fyrsta	kvöldsins.	
Stefnt	er	að	því	að	sækja	um	 til	 Póst-	
og	 fjarskiptastofnunar	 að	 haldið	 verði	
próf	laugardaginn 14. maí	n.k.	kl.	10	ár-
degis.	Sú	dagsetning	býður	upp	á	þann	
möguleika	 að	 efnt	 verði	 til	 auka-	 og/
eða	æfingatíma	 ef	 þörf	 krefur,	 eftir	 að	
formlegri	kennslu	lýkur.	Námskeiðsgjald	
er	12.500	krónur,	en	félagsmenn	greiða	
9.500	 krónur.	 Menn	 geta	 gerst	 félags-
menn	við	skráningu	og	njóta	þá	 lægra	
gjalds.

17. TF3W QRV í ARRL DX Phone 
keppninni.	 Félagsstöðin	 var	 virkjuð	 í	
ARRL	DX	keppninni	á	SSB	helgina	5.-6.	
mars.	 Keppniskallmerki	 stöðvarinnar,	
TF3W,	var	notað.	Sigurður	R.	Jakobsson,	

TF3CW,	 var	 við	 hljóðnemann	 og	 hafði	
alls	3.012	sambönd.	Þar	af	voru	2.606	
QSO	 á	 20	 metrunum,	 en	 sú	 keppnis-
dagbók	var	send	inn	sem	þátttaka	í	ein-
menningsflokki	á	14	MHz	á	hámarksafli	
(1kW).	QSO	sem	standa	út	af	voru	send	
til	ARRL	til	samanburðar	(e.	check	log).	
Sigurður	 var	 með	 alls	 60	 af	 mest	 63	
margföldurum	 sem	 er	 mjög	 góður	 ár-
angur.	 Þegar	best	gekk	náði	hann	261	
QSO	á	klst.	að	meðaltali,	sem	er	frábært	
og	gerir	4,35	QSO	að	jafnaði	á	mínútu.	
Hamingjuóskir	til	Sigurðar	fyrir	frábær-
an	árangur	í	keppninni.

Markmið	 keppninnar	 er	 að	 hafa	 eins	
mörg	 QSO	 og	 mögulegt	 er	 á	 þessum	
tveimur	sólarhringum	við	aðrar	amatör-
stöðvar	 í	W/VE.	Mest	 er	 hægt	 að	hafa	
63	margfaldara	á	einu	bandi.	Hvert	ríki	
í	 Bandaríkjunum	 og	 hvert	 fylki	 í	 Kan-
ada	telja.	Öll	ríki	í	Bandaríkjunum	gilda	
þannig	 sem	 margfaldarar	 nema	 KH6	
og	 KL7	 en	 “District	 of	 Columbia,	 DC”	
kemur	inn	sem	margfaldari	í	keppninni.	
Í	Kanada	gilda	fylkin:	NB	(VE1,	9);	NS	
(VE1);	QC	(VE2);	ON	(VE3);	MB	(VE4);	
SK	 (VE5);	 AB	 (VE6);	 BC	 (VE7);	 NWT	
(VE8);	NF	(VO1);	LB	(VO2);	NU	(VYØ);	
YT	(VY1);	og	PEI	(VY2).

18. Nýtt efni á heimasíðu.	Það	sem	af	
er	árinu	2011	hafa	verið	gerðar	nokkrar	
breytingar	á	heimasíðu	félagsins,	www.
ira.is.	 Verkefninu	 er	 þó	 hvergi	 nærri	
lokið	og	er	hugmyndin	að	vinna	áfram	
að	betrumbótum	síðunnar.	Þann	8. mars	
lauk	eftirfarandi	breytingum:

•	 Nú	 má	 nálgast	 vetrardagskrá	
félagsins	með	því	að	smella	á	orðið	
„hér“	í	gulum	„kassa“	sem	er	stað-
settur	næstefst	 til	 hægri	 á	heima-
síðunni.	 Eldra	 „viðburðadagatali“	
hefur	frá	sama	tíma	verið	eytt.

•	 Í	beinu	framhaldi	af	félagatali	Í.R.A.	
á	 heimasíðunni,	 hefur	 verið	 sett	
upp	 sérstakt félagatal	 eftir	 kall-
merkjum.	Það	er	sett	upp	í	stafrófs-

Í góðum félagsskap. Jón Þóroddur Jóns‑
son, TF3JA, og Anna dótturdóttir hans.

Ársæll Óskarsson, TF3AO. Myndin var 
tekin á fundi í fyrra (2010). Ljósm.: 
TF3LMN.

Mynd frá fyrra prófdegi (af tveimur) í fyrra. Alls gengust 30 nemendur undir próf til 
amatörréttinda á árinu 2010. Ljósmynd: TF2JB.

röð	 eftir	 viðskeytum	 kallmerkja.	
Þetta	félagatal	er	í	beinu	framhaldi	
af	 því	 hefðbundna	 (og	 vistað	 á	
sama	stað).	

•	 Þegar	smellt	er	á	orðið	„upplýsing-
ar“	 undir	 veftré	 og	 leit	má	 nú	 sjá	
nýja	undirsíðu	„Ítarefni – glærur og 
fleira frá fræðslukvöldum“.	Þegar	er	
vistað	 erindi	 Halldórs	 Guðmunds-
sonar,	TF3HZ,	um	„JT65A	og	WSPR	
tegundir	útgeislunar”	sem	flutt	var	
11.	mars	 2010	 og	 erindi	 Sigurðar	
R.	 Jakobssonar,	 TF3CW	 og	 Yngva	
Harðarsonar,	TF3Y	um	“Alþjóðlegar	
keppnir	radíóamatöra”	sem	flutt	var	
17.	febrúar	2011.

•	 Á	undirsíðu	„CQ	TF“	á	heimasíðunni,	
hefur	verið	sett	nýtt	efni,	þ.e.	fróð‑
leikspunktar um	útgáfuna.	 Þar	má	
m.a.	sjá	töflu	um	ritstjóra	blaðsins	
frá	upphafi	og	fjölda	tölublaða	sem	
hver	 og	 einn	 ritstýrði.	 Þar	 kemur	
m.a.	 fram,	 að	 á	 tímabilinu	 1964-
2011	hafa	alls	11	 leyfishafar	verið	
ritstjórar.	 Hugmyndin	 er	 að	 setja	
upp	 samskonar	 upplýsingar	 um	
Fréttabréf Í.R.A.

•	 Nýlega	var	sett	upp	ný	þjónusta	á	
heimasíðunni	(í	þriðja	dálki	að	ofan,	
lengst	til	hægri).	Það	eru	sjálfupp-
færðar	 upplýsingar	 frá	 DxWatch.
com	 og	 sýna	 þær	 nýjustu	 15	 „TF 
spot“	 hverju	 sinni.	 Þessar	 upplýs-
ingar	hafa	notið	vinsælda	frá	fyrsta	
degi.	Þakkir	til	TF3CY.

•	 Loks	 hefur	 sá	 hluti	 heimasíðu	
félagsins	 sem	 er	 á	 ensku	 verið	
endurbættur	 og	 aukinn	 að	 efni	 að	
undanförnu.	 Meðal	 annars	 hefur	
verið	 leitast	 við	 að	 heimasíðan	
gefi	 greinargóðar	 upplýsingar	 um	
íslensku	 reglugerðina	 gagnvart	
erlendum	 leyfishöfum,	 sem	 áhuga	
hafa	á	að	koma	hingað	til	lands	og	
fara	í	loftið.	Upplýsingarnar	gagnast	
jafnt	 leyfishöfum	 frá	 svokölluðum	
„CEPT“	löndum	og	öðrum	löndum.	

Benedikt	 Sveinsson,	 TF3CY,	 hefur	 haft	
veg	og	vanda	af	þessum	breytingum	og	
eru	honum	 færðar	bestu	þakkir.	Áfram	
verður	 unnið	 að	 þróun	 heimasíðunnar,	
en	 stórt	 verkefni	 er	 t.d.	 að	 endurskil-
greina	 veftré	 hennar.	 Ástæða	 er	 til	 að	
hvetja	alla	félagsmenn	sem	áhuga	hafa	
á	verkefninu	láti	sitt	ekki	eftir	liggja	og	
koma	til	liðs	við	verkefnið.

19. Fimmtudagserindi TF3AM.	
Andrés	 Þórarinsson,	 TF3AM,	 flutti	 afar	
áhugavert	 erindi	 í	 félagsaðstöðu	 Í.R.A.	
10. mars.	Erindið	nefndi	hann	 „Loftnet	
sem	 allir	 geta	 smíðað“.	 Hann	 fjallaði	
m.a.	um	einfaldar	lausnir	út	frá	hönnun	

tvípóla	og	einsbands	og	tveggja	banda	
lóðréttra	 stanga	 (e. verticals).	 Þá	
kynnti	 hann	 EZNEC	 loftnetsforritið	 frá	
W7EL	(sem	sækja	má	ókeypis	á	netið).	
Andrés	sýndi	mörg	áhugaverð	dæmi	um	
hönnun	loftneta,	m.a.	á	7	MHz.	En	með	
aðstoð	forritsins	má	auðvelda	sér	mikið	
vinnu	 í	 sambandi	 við	 loftnetahönnun.	
Hann	 sýndi	 m.a.	 mismunandi	 útgeisl-
unarhorn	 mismunandi	 loftneta,	 eftir	
stærð	(þ.e.	sem	hlutfall	úr	bylgjulengd)	
og	 eftir	 staðsetningu	 yfir	 jörð.	 Einnig,	
hve	 auðvelt	 er	 í	 raun	 að	hanna	 spólur	
fyrir	 loftnet	 á	 lægri	 böndunum	 (ásamt	
tilheyrandi	þéttum)	þegar	aðstæður	eru	
takmarkandi	fyrir	uppsetningu	loftneta	í	
fullri	stærð.
Andrés	 kom	 vel	 birgur	 af	 margskonar	
„hjálparhlutum“	fyrir	þá	sem	eru	í	 loft-
netahugleiðingum.	 Hann	 sýndi	 m.a.	
hversu	 auðvelt	 er	 að	 nota	 loftnet	 af	
gömlu	 sjónvarpi	 á	 144	 MHz	 og	 einnig	
að	lítið	mál	er	að	hanna	1/4λ	loftnet	úr	
ídráttarvír	til	notkunar	á	144	MHz.	Hann	
fjallaði	ennfremur	um	álrör	og	þau	fyrir-
tæki	sem	selja	slíkt	efni	hérlendis.	Einn-

ig	 sýndi	 hann	 hagkvæma	 (en	 ódýra)	
heimasmíðaða	 loftnetsaðlögunarrás	 í	
gömlu	kökuboxi.

Andrés	svaraði	fyrirspurnum	frá	félags-
mönnum	 í	 lok	 erindisins.	 Þær	 voru	
margar,	 enda	mæting	góð	 (30	manns)	
og	umræðuefnið	áhugavert	og	vinsælt.

20. Nýr stöðvarstjóri TF3IRA. 
Benedikt	 Sveinsson,	 TF3CY,	 er	 nýr	
stöðvarstjóri	 TF3IRA.	 Hann	 var	 skip-
aður	í	embætti	á	fundi	stjórnar	þann	10. 
mars.	Benedikt	er	G-leyfishafi	og	hand-
hafi	 leyfisbréfs	 nr.	 200.	 Hann	 er	mikill	
áhugamaður	 um	 fjarskipti,	 m.a.	 um	
EME	 fjarskipti	 og	 hafði	 t.d.	 fyrsta	 EME	
sambandið	á	50	MHz	frá	TF	þann	12.	júlí	
í	fyrra	(2010)	og	líklega	fyrsta	EME	sam-
bandið	frá	íslensku	kallmerki	á	144	MHz	
þann	 19.	 febrúar	 s.l.	 Benedikt	 hefur	
einnig	 áhuga	 á	 alþjóðlegum	 keppnum	
og	CW.	Faðir	hans	er	Sveinn	Guðmunds-
son,	 TF3T,	 og	 bróðir	 er	 Guðmundur	
Sveinsson,	 TF3SG.	 Stjórn	 félagsins	
væntir	 mikils	 af	 liðsinni	 Benedikts	 og	
býður	hann	velkominn	til	starfa.	Sveini	

Andrés Þórarinsson, TF3AM, ræðir mismunandi sýndarviðnám í fæðipunkti mismun‑
andi loftneta. Ljósmyndir: TF3LMN.

Andrés tengir kóaxkapal frá handstöð á 144 MHz í afsagað loftnet sem hann hirti af 
ónýtu sjónvarpi. Sigurður Óskarsson, TF2WIN, aðstoðar. Andrés hafði síðan auð‑
veldlega QSO á 144 MHz.

Braga	 Sveinssyni,	 TF3SNN,	 eru	 jafn-
framt	þökkuð	góð	störf.

21. Kallmerkið TF3W verði notað 
í alþjóðlegum keppnum.	 Á	 fundi	 í	
stjórn	félagsins	þann	10. mars	var	sam-
þykkt,	 að	 í	 framtíðinni	 muni	 félagið	
nota	 kallmerkið	 TF3W	 í	 alþjóðlegum	
keppnum	 radíóamatöra.	 TF3IRA	 verði	
notað	 í	 almennum	 fjarskiptum	 félags-
stöðvarinnar.

22. Fimmtudagserindi TF3DX. Vil-
hjálmur	 Þór	 Kjartansson,	 TF3DX,	 flutti	
síðari	hluta	erindis	síns	um	„Sendiloftnet	
á	160	metrum;	sjónarmið	við	hönnun“	
fimmtudagskvöldið	17. mars. Þeir	 sem	
lögðu	 leið	 sína	 í	 Skeljanesið	 urðu	 ekki	
fyrir	 vonbrigðum	 frekar	 en	 þegar	 fyrri	

hluti	 erindisins	 var	 fluttur	 þann	 24.	
febrúar	s.l.	Vilhjálmur	 fór	á	kostum	og	
beinlínis	 fangaði	 hugi	 viðstaddra	 með	
faglegri	 og	 áhugaverðri	 framsetningu.	
Umfjöllunarefnið,	var	sem	fyrr,	sprottið	
af	hönnun	hans	á	sendiloftneti	fyrir	Þor-
vald	Stefánsson,	TF4M	á	1,8	MHz.

Fyrst	rifjaði	Vilhjálmur	upp	helstu	niður-
stöður	úr	fyrri	hlutanum,	síðan	hvernig	
útgeislað	 svið	 er	 í	 réttu	 hlutfalli	 við	
flatarmálið	 undir	 straumferlinum.	 Það	
skýrði	 hvers	 vegna	 geislunarviðnám	
í	 stuttum	 loftnetum	 stígur	 með	 lengd	
þeirra	í	öðru	veldi.	Því	næst	fjallaði	hann	
um	raunhæfa	straumgleypa	og	hvernig	
hallandi	vírar	í	topphatti	vinna	að	hluta	
gegn	 straumnum	 í	 lóðrétta	 leggnum.	
Það	leiðir	til	þess	geislunarviðnámið	fer	
að	falla	aftur	ef	þeir	eru	síkkaðir	of	mik-
ið.	Síðan	útskýrði	hann	kúplað	tapsvið-
nám	frá	jörð	í	mótvægisvíra,	og	hvernig	
það	minnkar	 þegar	 þeim	 er	 lyft.	 Hann	
tók	dæmi	af	1,8	MHz	loftneti	TF4M	um	
öll	þessi	atriði,	og	sýndi	að	nóg	var	að	
nota	2	víra	uppi	og	aðra	2	niðri	ef	rétt	
væri	 farið	að.	Mælingar	 í	haust	(2010)	
bentu	til	að	nýtnin	væri	milli	80	og	90%.

23. Þátttaka TF3W í RDXC keppn-
inni.	 Alls	 náðust	 1.783	QSO	 frá	 TF3W	
í	 Russian	 DX	 Contest	 2011	 (RDXC)	
keppninni	sem	lauk	kl.	11:59	í	dag,	20. 
mars.	Samkvæmt	þessari	niðurstöðu	er	
áætlaður	heildarárangur	um	3	milljónir	
punkta.	 Að	 sögn	 Sigurðar	 R.	 Jakobs-
sonar,	TF3CW,	sem	skipulagði	keppnina,	
er	 þessi	 niðurstaða	 mjög	 ásættanleg	
miðað	við	skilyrðin	og	í	annan	stað,	að	
um	var	að	ræða	æfingar-	og	kynningar-
keppni	fyrir	félagsmenn	sem	vildu	kynn-

ast	 þátttöku	 í	 alþjóðlegum	 keppnum.	
Sigurður	gat	þess	einnig,	að	þrátt	fyrir	
allt,	 hafi	 heildarárangurinn	 sem	 stefnt	
var	að,	þ.e.	2,000	QSO,	verið	í	sjónmáli.	
Þátttaka	var	bæði	á	CW	og	SSB.

Flest	 sambönd	 voru	 höfð	 á	 20	 metr-
umnum	í	gær	(laugardag)	en	í	morgun	
(sunnudag)	þegar	opnaðist	á	15	metr-
unum,	komu	þeir	vel	inn.	Tæplega	200	
QSO	náðust	á	80	metrunum	(sjá	mynd	
af	loftneti),	sem	er	góður	árangur	miðað	
við	 skilyrðin,	 en	mjög	 gott	 loftnet	 var	
til	 ráðstöfunar	 í	 keppninni	 (lánað	 af	
TF3SG).	

Þátttakendur	voru:	Benedikt	Sveinsson,	
TF3CY;	Guðmundur	Sveinsson,	TF3SG;	
Jón	 Þóroddur	 Jónsson,	 TF3JA;	 Óskar	
Sverrisson,	 TF3DC;	 Sigurður	 Óskar	
Óskarsson,	 TF2WIN;	 Stefán	 Arndal,	
TF3SA;	Sveinn	Guðmundsson,	TF3T;	og	
Yngvi	 Harðarson,	 TF3Y.	 Margir	 félags-
menn	 lögðu	 leið	 sína	 í	 Skeljanesið	 og	
fylgdust	með	“okkar	mönnum”	í	keppn-
inni	um	helgina.

24. Fimmtudagserindi TF3GW.	 Þór	
Þórisson,	TF3GW,	flutti	áhugavert	erindi	
um	 reynsluna	 af	 „EchoLink“	 á	 Íslandi	
í	 félagsaðstöðunni	 fimmtudaginn	 24. 
mars.	 Hann	 er	 mikill	 áhugamaður	 um	
fyrirbærið	 og	 setti	 m.a.	 upp	 tengingu	
fyrir	 “EchoLink”	 hér	 á	 landi	 þegar	 árið	
2006.	 Hann	 er	 ábyrgðar-	 og	 rekstrar-
aðili	“EchoLink”	þjónustu	sem	er	 í	boði	
til	leyfishafa	á	145.350	MHz.	

Í	erindi	sínu	ræddi	Þór	m.a.	hvernig	Ec-
hoLink	vinnur.	Um	er	að	ræða	tengingu	
tveggja	 amatörstöðva	 (eða	 fleiri)	 sem	

Benedikt Sveinsson, TF3CY, nýr stöðvarstjóri TF3IRA. Myndin er tekin í fjarskipta‑
herbergi stöðvarinnar 10. mars.

Vilhjálmur setti efnið þannig fram svo 
að hentaði bæði byrjendum og þeim 
sem lengra eru komnir í fræðunum. 
Ljósmynd: Gísli G. Ófeigsson, TF3G.

TF3SG lánaði 21 m háa stöng fyrir 80 
metrana. Ljósm.: TF2JB.



nota	t.d.	tveggja	metra	bandið.	Merkin	
fara	yfir	netið	þannig	að	annar	leyfishaf-
inn	getur	t.d.	verið	staddur	hérlendis	og	
hinn	erlendis,	í	raun	hvar	sem	er	í	heim-
inum.	 Forsendan	 er,	 að	 hvor	 leyfishafi	
um	sig	hafi	aðgang	að	endurvarpa	með	
nettengingu.	“EchoLink”	hugbúnaðurinn	
kom	fyrst	fram	árið	2002	og	er	skráður	
samkvæmt	einkaleyfi,	en	radíóamatörar	
nota	hann	frítt.	Hönnuður	hugbúnaðar-
ins	er	Jonathan	Taylor,	K1RFD.	Talið	er	að	
fjöldi	radíóamatöra	sem	nota	“EchoLink”	
í	heiminum	sé	í	dag	um	200	þúsund,	þar	
af	séu	um	5	þúsund	QRV	hverju	sinni.	
Þór	svaraði	fjölda	spurninga	í	lok	erind-
isins.	Alls	mættu	20	manns	í	Skeljanesið	
að	þessu	sinni.

25. Aðalfundur Í.R.A. 2011. Aðal-
fundur	 Í.R.A.	 verður	 haldinn	 laugar-
daginn	 21. maí	 n.k.	 á	 Radisson	 Blu	
Saga	 Hotel	 í	 Reykjavík.	 Fundurinn	
verður	haldinn	í	sal	Princeton	I	og	hefst	
stundvíslega	 kl.	 13:00.	 Félagsmenn	
eru	hvattir	til	að	fjölmenna.	Dagskrá	er	
samkvæmt	félagslögum.

26. Nýtt starfstímabil framundan. 
Þetta	 tölublað	 CQ	 TF	 er	 það	 fjórða	 á	
starfsárinu	 og	 jafnframt	 það	 síðasta	
fyrir	 aðalfund	 2011.	 Brátt	 verður	 því	
komið	að	leiðarlokum	þessarar	stjórnar.	
Ég	 mæli	 fyrir	 munn	 allra	 stjórnar-
manna	 þegar	 ég	 segi	 að	 yfirstandandi	
stjórnarár	 hefur	 liðið	 hratt	 og	 verið	
ánægjulegt.	 Undirritaður	 hefur	 verið	
mjög	 heppinn	með	 stjórnarmenn,	 sem	
hvorutveggja	 hafa	 verið	 áhugasamir	
og	starfssamir.	Það	sama	má	segja	um	
aðra	 embættismenn	 félagsins.	 Þar	 er	
valinn	maður	 í	 hverju	embætti	 og	þeir	
hafa	unnið	sín	störf	af	samviskusemi	og	
ætíð	verið	reiðubúnir	að	koma	stjórn	til	
aðstoðar	hafi	eftir	því	verið	 leitað.	Það	
verður	samt	að	viðurkennast	að	það	er	
ætíð	áfall	 fyrir	 stjórn	 í	 sérhverju	 félagi	
þegar	 stjórnarmaður	 ákveður	 að	 segja	
skilið	við	hópinn.	Það	gerðist	þann	17.	
desember	 2010	 þegar	 Sveinn	 Bragi	
Sveinsson,	TF3SNN,	ákvað	að	segja	sig	
úr	 stjórn	 og	 láta	 af	 öðrum	 embættum	
sem	hann	hafði	með	höndum	í	félaginu	
á	þeim	tíma.	Þrátt	fyrir	þá	uppákomu	á	
miðju	 starfsári,	 hugsum	við	með	 hlýju	
og	þakklæti	til	Sveins	Braga	fyrir	fram-
lag	hans	í	þágu	félagsins.	

Hér	 verður	 ekki	 sérstaklega	 fjallað	um	
störf	 stjórnarinnar	 á	 starfsárinu.	 Þeim	
þætti	eru	gerð	skil	 í	 skýrslu	 formanns,	
sem	lögð	verður	fram	með	öðrum	gögn-
um	á	aðalfundi	þann	21.	maí.	Þó	langar	
mig	að	nefna	örfá	atriði	sem	mér	finnst	
hafa	 staðið	 uppúr	 í	 starfi	 félagsins	 á	
starfsárinu	2010-2011.

Í fyrsta lagi,	 uppsetning	 og	 frágangur	
VHF/UHF	 loftneta	 félagsins	 sem	 tókst	
að	ljúka	að	mestu	á	síðasta	ári	(2010)	
þótt	enn	eigi	eftir	að	ganga	frá	nokkrum	
lausum	endum.	Þetta	verkefni	útheimti	
mikið	vinnuframlag	og	útsjónarsemi	en	
lítil	útgjöld	félagssjóðs,	þar	sem	fjárfest	
hafði	verið	í	loftnetum	og	öðrum	nauð-
synlegum	 búnaði,	 að	 mestu,	 nokkrum	
árum	fyrr.	Þetta	stóra	verkefnið	verður	
leitt	til	lykta	sumarið	2011.

Í öðru lagi,	 lagfæring	og	nauðsynlegar	
endurbætur	á	endurvörpum	félagins.	Á	
starfsárinu	 2010-2011	 tókst	 að	 koma	
í	 lag	og	gera	alla	endurvarpa	 félagsins	
virka.	 Skipt	 var	 út	 tækjum,	 búnaði	 og	

loftnetum,	auk	þess	 sem	endurvarpinn	
í	 Reykjavík	 var	 fluttur	 til	 innanbæjar.	
Útgjöld	félagssjóðs	voru	einkum	kostn-
aður	vegna	kaupa	á	tveimur	loftnetum.	
Endurvarpar	 félagsins	ganga	allir	 trufl-
anafríir	í	dag,	en	eftir	er	að	tengja	auð-
kenni	á	morsi	í	Reykjavík,	Bláfjöllum	og	
á	Vaðlaheiði.

Í þriðja lagi, metnaðarfull	vetraráætlun	
félagsins	á	starfsárinu,	sem	var	í	tveim-
ur	hlutum,	þ.e.	 í	október-desember	og	
í	febrúar-apríl.	Mikill	fjöldi	félagsmanna	
kom	 að	 verkefninu	 og	 enn	 fleiri	 hafa	
sótt	viðburðina.	Að	þessu	sinni	voru	17	
erindi	 í	 boði,	 myndakvöld,	 námskeið	
og	 flóamarkaður,	 auk	 opnunardaga	 á	
sunnudagsmorgnum;	alls	42	viðburðir.

Í fjórða lagi,	 endurnýjaðar	 heimildir	
Póst-	 og	 fjarskiptastofnunar	 til	 handa	
íslenskum	 leyfishöfum	 á	 4	 metrum,	
60	metrum	og	600	metrum	 til	 ársloka	
2012.	Sér	í	lagi	og	einkum,	nýtt	150	kHz	
tíðnisvið	frá	5.260-5410	MHz,	sem	kom	
í	stað 8 fastra tíðna áður. Í	annan	stað,	
veitt	heimild	stofnunarinnar	til	notkunar	
á	tíðnisviðinu	1850-1900	kHz	í	tilgreind-
um	 alþjóðlegum	 keppnum.	 Og,	 jafn-
framt,	 heimild	 til	 G-leyfishafa	 að	 geta	
notað	fullt afl	í	sviðinu	(1kW)	í	þessum	
keppnum.

Að	 mati	 undirritaðs,	 hefur	 tekist	 að	
færa	 margt	 til	 betri	 vegar	 í	 félaginu	
okkar	á	stjórnarárinu.	Á	hinn	bóginn	er	
jafnframt	 ljóst	 að	 næsta	 stjórn	 á	 næg	
verkefni	 fyrir	 höndum.	 Kjarni	 málsins	
er	 nefnilega	 sá,	 að	 starfi	 í	 einu	 félagi	
verður	aldrei	 lokið.	Það	er	vissulega	af	
hinu	góða	þar	sem	ætíð	er	nauðsynlegt	
að	hafa	verkefni	til	að	takast	á	við.	Mest	
er	þó	um	vert,	að	félagsmenn	hafi	það	
á	 tilfinningunni	 að	 félagið	 hafi	 færst	
nær markmiðum	 sínum.	 Undirritaður	
er	sannfærður	um	það	hefur	gerst	á	því	
stjórnarári	sem	nú	er	að	ljúka.

Fyrir	 hönd	 stjórnar	 Í.R.A.	 vill	 undir-
ritaður	þakka	framúrskarandi	góða	við-
kynningu	 og	 samvinnu	 á	 stjórnarárinu	
2010-2011	og	sendir	félagsmönnum	og	
fjölskyldum	 þeirra	 óskir	 um	 gleðilega	
páska.

Jónas Bjarnason, TF2JB,  
formaður Í.R.A.

Þór Þórisson, TF3GW. Ljósmynd: Jón 
Svavarsson, TF3LMN.

Minnum á vefverslun I.R.A

http://www.ira.is/pages/viewpage.action?pageId=1639299



námskeið til amatörprófs

Um	þessar	mundir	stendur	yfir	námskeið	
til	amatörprófs	á	vegum	ÍRA.		Að	loknu	
námskeiðinu	 er	 fyrirhugað	 amatörpróf	
sem	 Póst	 og	 fjarskiptastofnunin	 (PFS)	
gengst	fyrir,	en	þeir	sem	standast	prófið	
öðlast	rétt	til	að	sækja	um	amatörleyfi.	

Gert	 er	 ráð	 fyrir	 að	 prófið	 fari	 fram	
laugardaginn	 28.	 maí	 nk.	 	 Eins	 og	 að	
undanförnu	 fjallar	 mestur	 hluti	 nám-
skeiðsins	um	rafmagns-	og	radíótækni,	
en	einnig	er	farið	yfir	fjarskipti	og	þær	
reglur	og	lög	sem	fjalla	um	þau.		Ekki	er	
lengur	gerð	krafa	um	kunnáttu	í	morsi,	
en	 mors-fjarskipti	 eru	 engu	 að	 síður	
stunduð	af	kappi	af	radíóamatörum	um	
allan	heim.

Að	 þessu	 sinni	 fer	 námskeiðið	 fram	 í	
félagsheimili	 ÍRA,	þar	sem	kennt	hefur	
verið	tvö	kvöld	í	viku	síðari	hluta	vetrar.		
Í	 upphafi	 skráðu	 um	 30	 manns	 sig	 á	
námskeiðið,	 en	 sá	 kjarni	 þátttakenda	
sem	mætir	reglulega	er	um	12	manns.		
Reiknað	er	með	að	til	prófs	mæti	18-20	
manns.	Fjöldi	radíóamatöra	hefur	komið	
að	 námskeiðinu	 sinnt	 kennslu	 í	 sjálf-
boðavinnu,	 en	 þátttökugjöld	 af	 nám-
skeiðinu	renna	til	félagsins.

	

	

Nokkrir þátttakenda á amatörnámskeiðinu.

Andrés Þórarinsson, TF3AM, við kennslu á námskeiðinu.

Próf til amatöðrréttinda laugardaginn 28. maí

Póst-	og	fjarskiptastofnun	(PFS)	gengst	fyrir	prófi	til	

réttinda	radíóamatöra	laugardaginn	28.	maí	nk.		

Prófið	fer	fram	í	félagsheimili	ÍRA,	Skeljanesi	í	Skerjafirði	

og	hefst	kl.	10	árdegis.

Frá þátttöku TF3IRA í Russian DX Contest

Klúbbstöðin	okkar,	var	virkjuð	undir	keppniskallmerkinu	TF3W	til	þátttöku	 í	 rússnesku	keppninni	 „Russian	DX	
Contest	(RDXC“	helgina	19.-20.	Mars.	Nokkrir	félagar	tóku	sig	saman	um	að	manna	þátttöku	í	keppninni,	sem	
bæði	fór	fram	á	morsi	(CW)	og	tali	(SSB).	

Alls	náðust	1.783	QSO	og	er	áætlaður	
heildarárangur	um	3	milljónir	punkta.	Að	
sögn	 Sigurðar	 R.	 Jakobssonar,	 TF3CW	
sem	 skipulagði	 keppnina,	 er	 þessi	
niðurstaða	mjög	 ásættanleg	miðað	 við	
skilyrðin	og	í	annan	stað,	að	um	var	að	
ræða	æfingar-	og	kynningarkeppni	fyrir	
félagsmenn	sem	vildu	kynnast	þátttöku	
í	 alþjóðlegum	 keppnum.	 Sigurður	 gat	
þess	 einnig,	 að	 þrátt	 fyrir	 allt,	 hafi	 sá	
fjöldi	sambanda	sem	stefnt	var	að,	þ.e.	
2,000	QSO,	verið	í	sjónmáli.	

RDXC	keppnin	er	sólarhrings	keppni	og	
var	þátttaka	bæði	 á	CW	og	SSB.	 Flest	
sambönd	voru	á	20	metrum	fyrri	daginn	
en	á	15	metrum	síðari	daginn.	Tæplega	
200	QSO	náðust	einnig	á	80	metrunum,	
sem	 er	 góður	 árangur	miðað	 við	 tíma	
árs	og	skilyrðin.

Hluti hópsins sem tók þátt í RDXC frá klúbbstöðinni TF3IRA. Talið frá vinstri:  Ósk‑
ar, TF3DC; Siggi Óskars, TF2WIN; Benni, TF3CY; Stefán, TF3SA og Siggi Jakobs, 
TF3CW.

Tvö radíótæki í notkun samtímis.  Næst 
á myndinni eru Benni, TF3CY og Siggi 
Óskars, TF2WIN.  Fjær sést í Svein, 
TF3T, sem mannar hin tækin.

Sveinn Guðmundsson, TF3T, skannar 
bandið í RDXC keppninni.

Stefán Arndal, TF3SA, við tækin í RDXC keppninni.



óskar sverrisson, tf3dC 

DX hornið

TF8GX fyrsti TF-inn á DXCC 
Challenge listann

DXCC	 Challenge	 viðurkenningin	 er	
veitt	þeim	sem	náð	hafa	sambandi	
við	 og	 fengið	 staðfest	 að	minnsta	
kosti	1000	DXCC	einingar	saman-
lagt	á	öllum	böndunum	frá		160	m	
og	upp	í	6	m	bandið.	

Undantekningin	er	60	m	bandið	
en	 sambönd	 á	 því	 bandi	 gilda	
ekki.	Þá	gilda	heldur	ekki	DXCC	
einingar	sem	felldar	hafa	verið	brott	
af	DXCC-listanum.	

Uppfæra	má	viðurkenningarskjöld-
inn	 fyrir	 hverjar	 500	 viðbótarein-
ingar.		Ekki	er	nauðsynlegt	að	hafa	
DXCC	á	hverju	bandi	til	að	eining-
arnar	telji	með.	

Nægjanlegt	 er	 að	 samanlagður	
fjöldi	 staðfestra	 DXCC	 eininga	 á	
öllum	 böndum	 nái	 þúsundinu,	 og	
þá	færðu	sjálfkrafa	bréf	með	ham-
ingjuóskum	 um	 að	 þú	 hafir	 verið	
skráður	á	DXCC	Challenge	 listann.	
Áhugasamir	 geta	 skoðað	 listann	 á	
DXCC	 vefsvæði	 ARRL	 en	 þar	 má	
finna,	 auk	 Gulla,	 gamla	 kunningja	
og	 heimsþekkta	 DX´era	 eins	 og	
W1JR	og	OZ1LO.	

DeSoto bikarinn

DeSoto	bikarinn	er	veittur	þeim	sem	
hefur	 forystuna	 á	DXCC	Challenge	
listanum	 í	 lok	 hvers	 árs.	 DeSoto	
bikarinn	dregur	nafn	sitt	af	Clinton	
B.	DeSoto,	en	sá	átti	einmitt	grunn-
hugmyndina	 að	 DXCC	 viðurkenn-
ingunni	 á	 sínum	 tíma	 (1935)	 en	
hún	hefur	síðan	verið	útfærð	nánar	
hjá	 ARRL	 eins	 og	 menn	 þekkja	
(5BDXCC	o.s.frv.).	Núverandi	hand-
hafi	 DeSoto	 bikarsins	 er	 Fausto,	
I4EAT	með	3.148	DXCC	einingar.

Grundvöllur	 DXCC	 Challenge	 er	
vaxandi	 virkni	 amatöra	 á	 öllum	
böndum	á	síðustu	áratugum.	Menn	
hafa	séð	áskorunina	í	að	spreyta	sig	
á	fleiri	böndum	frekar	en	að	halda	
sig	bara	við	eitt	eða	tvö.		Sjálfsagt	
spilar	 þróun	 loftneta	 og	 búnaðar	
þarna	 inn	 í.	 Ég	 nefni	 til	 dæmis	 í	
þessu	sambandi	Top	band	(160	m)	
út	af	skilyrðunum	þar	undanfarin	ár.		
Og	svo	þessi	þrjú,	sem	sumir	kalla	
ennþá	nýju	böndin	þ.e.	30m,	17m	

og	12m,	þrátt	fyrir	áratugina	
þrjá	sem	liðnir	eru.	Þá	hefur	
hér	 áhrif	 aukinn	 almennur	
áhuga	 amatöra	 á	 að	 reyna	
stöðvar	 sínar	 og	 net	 auk	 þess	
að	 mæla	 sig	 saman	 við	 aðra	
með	árangurinn	í	DX.	

Við	 óskum	 Gulla,	 TF8GX,	 auðvit-
að	til	hamingju	með	glæsilegan	ár-
angur	og	vonumst	til	að	hann	finni	
margar	 nýjar	 DX	 áskoranir	 til	 að	
takast	á	við	í	framtíðinni.

Ekki	 hefur	 farið	 fram	 hjá	 neinum	
sérstaklega	áhugavert	 fræðslustarf	
sem	 stjórn	 félagsins	 hefur	 staðið	
fyrir	í	vetur.	Vönduð	og	vel	fram	sett	
erindi	sem	kveikja	nýjar	hugmyndir	
og	pælingar	hjá	okkur	DX-mönnum		
og	öðrum.	Frábært!	Að	svo	mæltu	
sendir	 DX-	 hornið	 sumarkveðju	 til	
félaga	og	þakkar	fyrir	veturinn.	

73	og	DX			

Óskar	/	TF3DC

Fundargerðir stjórnar Í.R.A.

Númer fundar: 8

Dags.:	13.1.	2011	kl.	17:30

Staður:	Félagsheimilið	í	Skeljanesi
Mættir:	TF2JB,	TF3EE,	TF3UA,	TF3BJ	og	
TF3G.	TF3JI	átti	ekki	heimangengt.	

1.	 Setning fundar og samþykkt 
dagskrár:  
Fundargerð	síðasta	fundar	
samþykkt.	

2.	 Innkomin erindi.

a.	 Erindi	TF4M	um	TF4FOC	
samþykkt.	

b.	 Bréf	frá	PFS	dags.	6.1.	2011.	
Heimild	til	notkunar	1	kW	á	
1850-1900	kHz	í	keppnum	á	
árinu	2011.	Fengum	heimild	
kl.	13:48	þ.	6.	janúar	2011	
án	skorða	um	útgeislunarteg-
und.	Amatörar	þurfa	að	senda	
tilkynningu	til	PFS	þegar	þeir	
hyggjast	nýta	þessa	heimild.	

c.	 Erindi	frá	Kristni	Inga		
Helgasyni	um	að	fá	úthlutað	
kallmerkinu	TF3KIN.		
Samþykkt.	

Fréttatilkynning	22.12.	v.	4	m,	6	m	og	
600	m	bandanna.		Vakti	mikla	athygli	og	
streymdu	að	hamingjuóskir.	

3.	 Nýtt CQ TF.
Umræður	um	CQTF	í	tilefni	útkomu	
blaðsins	þ.	14.jan.	Mikil	ánægja	
með	CQTF	og	hlakka	menn	til	að	
sjá	nýja	heftið	sem	er	um	það	
bil	að	koma	glóðvolgt	úr	tölvu	
ritstjórans.

4.	 Fyrirhugaður fundur fulltrúa 
Norðurlandafélaganna og full-
trúa IARU/IARU Svæði 1.
Stjórn	er	sammála	um	það	að	gott	
væri	að	TF3KB	færi	á	fundinn	og	
heimilar	að	félagssjóður	standi	
undir	hóflegum	kostnaði.

5.	 Námskeið til amatörréttinda á 
vegum félagsins á næstunni.
Nú	vantar	nýjan	skólastjóra	og	
ætlar	TF3BJ	að	skoða	eftir	miðjan	
febrúar	hvort	hann	eigi	þess	kost	
að	taka	verkið	að	sér.	

6.	 Vátryggingamál (frá stjórnar-
fundi 7/17 des. 2010).
Tryggingar	félagsins:	ÍRA	greiðir	

rúmar	10	þús.	kr.	á	ári	í	tryggingar.	
Til	er	listi	yfir	þau	tæki	sem	trygg-
ingin	nær	til.	Hún	nær	til	bruna,	
innbrota	og	vatnstjóns.	Gjaldkeri	
tekur	að	sér	að	bæta	búnaði	inn	á	
listann.	Nú	er	spurningin	sú	hvort	
þetta	er	nývirði	eða	endurnýjunar-
verð	og	þarf	að	athuga	hve	mikið	
fengist	til	baka	ef	tjón	yrði.		
Vátryggingamál	almennra	amatöra	
mætti	fjalla	um	í	CQTF,	því	menn	
eru	margir	með	mikil	verðmæti	
heima	hjá	sér	sem	eru	oft	lítið	eða	
ekki	tryggð.	

7.	 Fyrirhuguð framleiðsla 
radíódagbóka (frá stjórnarfundi 
5/23. okt. 2010).
Radíódagbækur.	TF3BJ	og	TF3UA	
falið	að	búa	til	sex	dagbækur	til	
prófunar.	Þeir	félagar	munu	af-
henda	afraksturinn	fyrir	páska.	

8.	 Fyrirhuguð kaup félagsjóðs á 
loftnetsgreini (frá stjórnarfundi 
3/24. ágúst 2010).
Ákveðið	að	kaupa	MFJ-269	loft-
netsgreini.	Hann	verður	leigður	
út	á	1000	kr./viku.	TF3UA	falið	að	
panta	tækið.	

9.	 Önnur mál.
TF3UA	lagði	til	að	keyptur	yrði	
ódýr	skjávarpi	fyrir	félagið.	TF3UA	
var	falið	að	ganga	frá	málinu.	
Líklegt	er	að	greiða	þurfi	fyrir		
uppsetningarvinnu	á	CQTF	í	fram-
tíðinni.	Þetta	er	hluti	af	eðlilegum	
útgáfukostnaði.	

10.	 Fundarslit.
Um	kl.	19:50.		
	
Sæmundur	E.	Þorsteinsson,	TF3UA	
Ritari.

Númer fundar: 9

Dags.:	30.1.	2011	kl.	11:00

Staður:	Símafundur
Mættir:	TF2JB,	TF3EE,	TF3UA,	TF3BJ	
og	TF3G.	

1.	 Setning fundar og samþykkt 
dagskrár:  
Fundur	var	settur	kl.	11:01	og	
dagskrá	samþykkt.	
	

2.	 Samþykkt fundargerðar seinasta 
fundar:
Fundargerðin	var	samþykkt	sam-
hljóða.	

3.	 Innkomin erindi: 
a.  14.1.2011:  Frá SQ8X með 
ósk um stuðning við væntan-
lega DX-ferð til Jan Mayen. 
Samþykkt	að	veita	þeim	þann	
stuðning	sem	hægt	er	en	félagið	
er	ekki	aflögufært	um	búnað	eða	
strengi.	
	
b.  17.1.2011:  Frá PFS; af-
greiðsla á umsókn TF4M um 
kallm. TF4FOC  4.-6.  febr. n.k. 
Afgreiðsla	jákvæð.		
	
c.  19.1.2011:  Boð frá Aukaraf 
um þátttöku í umsókn um 
frían D-star endurvarpa. 
	Samþykkt	að	taka	þátt	í	þessu	án	
nokkurra	skuldbindinga.		
	
d.  27.1.2011:  Boð á Nordic 
VHF Meeting í Gjøvik í Noregi 
dagana 3.-5. júní n.k. 
Boð	til	VHF-	stjóra	ÍRA	um	að	
sækja	fundinn.	Embætti	þetta	
er	óskipað.	Tillaga	formanns	
samþykkt	um	að	þakkað	verði	
boðið	en	ekki	þekkst.	Við	höfum	
ekki	bolmagn	til	að	senda	fulltrúa.	
Lagt	til	að	tala	við	TF3CY	um	það	
hvort	hann	hefði	áhuga	á	því	að	
fara	á	eigin	kostnað.		
	
e.  17.1.2011:  Umsókn TF4M 
um afnot kallmerkisins TF4HQ 
í IARU keppninni 2011.  
Stjórn	samþykkir	samhljóða	að	
hafna	þessu	erindi,	enda	eru	
hvorki	aðalstöðvar	ÍRA	hjá	TF4M	
né	útibú.	

4.	 Námskeið til amatörréttinda:
30	manns	hafa	sýnt	áhuga	á	
þátttöku.	Húsnæðismálið	verður	
leyst,	hugsanlega	með	því	að	hafa	
námskeiðið	í	húsakynnum	félags-
ins.	Þá	þyrfti	að	fá	betri	töflu.	
Hugsanlegar	leiðir	eru	að	fá	töflu	
að	láni	eða	leita	hagkvæmra	leiða	
um	kaup	á	slíkri.	Kynningarfundur	
um	námskeiðið	verður	2.	mars	kl.	
20:00.

5.	 Önnur mál:
Staða	félagssjóðs	er	góð.	154	
hafa	greitt	en	auk	þeirra	eru	5	
heiðursfélagar	í	félaginu.	Síma-
fundarformið	var	rætt.	Talað	var	
um	að	símafundir	henti	vel	þegar	
afgreiða	þarf	mál	en	ættu	ekki	að	

koma	í	stað	reglulegra	funda	þar	
sem	menn	hittast.	

6.	 Fundarslit.
Um	kl.	11:35.		
	
Sæmundur	E.	Þorsteinsson,	TF3UA
Ritari.	

Númer fundar:10

Dags.:	16.2.	2011	kl.	18:00

Staður:	Húsnæði	félagsins	að	Skelja-
nesi
Mættir:	TF2JB,	TF3EE,	TF3UA,	TF3BJ	
og	TF3JI.	TF3G	var	fjarverandi	vegna	
veikinda.	

1.	 Setning fundar og samþykkt 
dagskrár:  
Fundur	var	settur	kl.	18:15	og	
dagskrá	samþykkt.

2.	 Samþykkt fundargerðar sein-
asta fundar:
Fundargerðin	var	samþykkt	sam-
hljóða.

3.	 Innkomin erindi: 
a.  Umsögn til PFS um 
umsókn G3ODA um heimild til 
notkunar 70 MHz.  
Samþykkt.
 
b.  Bréf frá Stan SQ8X sem 
ætlar til Jan Mayen. 
Jón	Ágúst	Erlingsson	hefur	tekið	
málið	að	sér	og	veitt	mikla	
aðstoð.	
	
c.  Erindi frá TF4M um það að 
taka yfir ábyrgð á TF4X, sem 
nú er í höndum TF3Y. 
Aðalfundur	í	maí	2009	samþykkti	
tillögur	nefndar	um	eins	stafs	
kallmerki	sem	fjalla	um	þetta	
mál.	Þar	kemur	fram	að	handhafi	
eins	stafs	kallmerkis	skuli	hafa	
a.m.k.	30	ára	gamalt	amatörleyfi	
og	hafa	náð	200	DXCC	löndum.	
TF4M	á	enn	um	þrjú	ár	eftir	til	að	
uppfylla	fyrrnefnda	skilyrðið	og	
getur	stjórn	ekki	brotið	þessar	
samþykktir	aðalfundar.

4.	 Námskeið til amatörréttinda:
Stefnt	er	að	því	að	byrja	2.	mars.	
Væntanlega	verður	nægilegt	rými	
í	húsakynnum	félagsins.	Nám-
skeiðsgjald	verður	það	sama	og	á	
seinasta	ári.	

5.	 Samantekt um niðurstöður úr 
amatörprófum á árinu 2010.  
26	manns	stóðust	próf	árið	2010.	
Þann	5.2.	2011	höfðu	11	af		
þessum	26	kallmerki.	

6.	 Embætti stöðvarstjóra.
Tveir	menn	hafa	sótt	um	þetta	
embætti.	Ákvörðun	verður	tekin	á	
næsta	fundi.

7.	 Þátttaka ÍRA í ráðstefnu IARU 
Svæðis 1 dagana 12-19. ágúst 
n.k. 

Þessi	fundur	verður	haldinn	í	S-
Afríku.	ÍRA	hefur	frest	til	25.2.	til	
að	lýsa	yfir	áhuga	á	að	senda	full-
trúa	okkar.	Stjórn	samþykkir	að	
senda	mann	á	ráðstefnuna	með	
þeim	fyrirvara	að	styrkur	IARU	
nægi	a.m.k.	fyrir	fargjaldinu.	
Samþykkt	að	fara	þess	á	leit	við	
TF3KB,	IARU-tengilið	okkar,	að	
fara	á	fundinn.	

8.	 Dagsetning og tímasetning 
næsta stjórnarfundar.
Ekki	var	tekin	ákvörðun	um	næsta	
fund.	

9.	 Fundarslit.

Fundi	slitið	kl.	19:40.	
	
Sæmundur	E.	Þorsteinsson,	TF3UA
Ritari.	

Númer fundar: 11
Dags.:	10.3.	2011	kl.	18:00

Staður:	Húsnæði	félagsins	að	Skelja-
nesi
Mættir:	TF2JB,	TF3EE,	TF3UA,	TF3BJ	og	
TF3G.	TF3JI	var	fyrir	austan.		

1.	 Setning fundar og samþykkt 
dagskrár:  
Fundur	var	settur	kl.	18:11	og	
dagskrá	samþykkt.

2.	 Samþykkt fundargerðar sein-
asta fundar:
Fundargerðin	var	samþykkt	sam-
hljóða.

3.	 Innkomin erindi: 
a Erindi frá PFS um umsókn 
DL3GCS um sendileyfi á 70 
MHz í sumar.  
Mælt	með	því	að	hann	fái	leyfi.		

4.	 Námskeið til amatörréttinda:
TF3BJ	er	skólastjóri	og	sér	um	
kennsluna	fyrst	um	sinn.		
Upphaflega	skráðu	sig	35	manns	
á	námskeiðið	og	hafa	19	mætt	
en	einn	skráði	fimm	nöfn.	Nokkrir	
verkfræðingar	hafa	skráð	sig	og	
sjá	e.t.v.	ekki	ástæðu	til	að	mæta	
í	grundvallaratriðin.	Við	svo	búið	
dreifði	formaður	páskaeggjum	til	
fundarmanna.	Eftirtaldir	máls-
hættir	komu	úr	páskaeggjum	
fundarins:
TF3EE:	Sá	árla	rís	verður	margs	
vís	
TF3G:	Iðnin	eykur	alla	mennt	
TF2JB:	Vík	skyldi	milli	vina,	
fjörður	milli	frænda	
TF3BJ:	Allur	er	varinn	góður	
TF3UA:	Fer	fiskisaga	en	flýgur	
hvalsaga	

5.	 Embætti stöðvarstjóra: 
	TF3JA	dró	umsókn	sína	til	
baka	og	þar	með	er	TF3CY	eini	
umsækjandinn	um	embættið.	
Stjórn	býður	hann	velkominn	til	

starfa	sem	stöðvarstjóra.		

6.	 Ákvörðun um útgjöld úr 
félagssjóði:
TF3UA	lagði	til	að	keyptur	yrði	
skjávarpi	af	gerðinni	BenQ	520	
á	89.900,-	hjá	Tölvuteki.	TF3UA	
falið	að	kaupa	skjávarpann.		
Kaffivél	félagsins	er	lítil.	Mjög	
góð	mæting	er	í	félagsheimilið	
og	þyrfti	að	hafa	stærri	kaffivél.	
Varanleg	lausn	vandans	kostar	
skv.	lauslegri	könnun	um	100	þús.	
kr.	TF2JB	og	TF3UA	kanna	málið	
áfram	en	í	millitíðinni	verða	keypt-
ar	tvær	ódýrar	kaffivélar.	TF3G	sér	
um	það.

7.	 Óformlegur fundur um IARU 
mál í tenglsum við aðalfund 
SSA í Vaexjö 15.-17. 4. nk. :
Ole	Garpestad,	LA2RR	og	Hans	
Blondeel	Timmerman,	PB2T	
forseti	IARU	svæðis	1	munu	ekki	
koma	á	fundinn	í	Noregi	heldur	á	
fund	sænska	félagsins	í	Vaexjö	í	
Svíþjóð.	Borið	undir	fundarmenn	
hvort	þeir	hefðu	hug	á	því	að	
fara	á	fundinn	á	eigin	kostnað.	
Hugsanlegt	er	að	formaður	taki	
þetta	að	sér	og	færi	þá	hugsan-
lega	með	TF3KB	á	fundinn.	Beðið	
er	ákvörðunar	TF3KB	sem	verður	
að	fást	sem	fyrst.	

8.	 Ráðstefna IARU Svæðis 1 í 
ágúst n.k.:
Formaður	upplýsti	að	umsókn	um	
styrk	til	fararinnar	hafi	verið	send	
og	móttekin.	Ákvörðunar	er	að	
vænta	í	apríl	og	verður	þá	endan-
lega	tekin	ákvörðun	um	það	hvort	
ÍRA	sendi	fulltrúa	sinn	á	ráðstefn-
una	í	S-Afríku.	

9.	 Önnur mál:
Undirbúningur	MFJ-269	til	útláns.	
Beðið	er	eftir	tösku	og		
aflgjafa	fyrir	greininn.	Aflgjafinn	
er	kominn.	Nú	eru	menn	hvattir	til	
að	leigja	greininn.	
Sigurður	Jakobsson,	TF3CW	ætlar	
að	vera	með	leiðbeiningar	í		
Russian	DX-contest.	Þetta	verður	
sett	inn	á	heimasíðuna	og	á	
póstlistann.	
Jón	Þóroddur	Jónsson,	TF3JA		
annaðist	kynningu	á	amatör	radíói	
í	Tækniskólanum/Rafiðnaðar-	
skólanum	4.	mars	sl.	sem	tókst	
vel.	Honum	eru	færðar	bestu	
þakkir.	
TF3CW	náði	um	3000	samböndum	
í	ARRL	DX	phone	keppninni	frá	
félagsstöðinni	nýlega.	Hann	notaði	
kallmerkið	TF3W.	Honum	er	óskað	
til	hamingju	með	góðan	árangur.	
Stjórn	samþykkir	hér	með	að	
í	framtíðinni	muni	félagið	nota	
kallmerkið	TF3W	í	keppnum.	
TF3IRA	verður	notað	í	almennum	
fjarskiptum	félagsstöðvarinnar.	
Unnið	er	að	undirbúningi	útkomu	
nýs	CQTF.	Stjórnarmenn	eru		

hvattir	til	að	lesa	seinasta	eintak	
áður	en	nýtt	kemur	út.		

10.	 Dagsetning næsta stjórnar-
fundar:
Ekki	var	tekin	ákvörðun	um	þetta	
efni.	

11.	 Fundarslit:
Fundi	slitið	um	kl.	19:40.	
	
Sæmundur	E.	Þorsteinsson,	TF3UA

Ritari	
	

Númer fundar: 12
Dags.:	29.3.	2011	kl.	18:00

Staður:	Húsnæði	félagsins	að	Skeljanesi
Mættir:	 TF2JB,	 TF3EE,	 TF3UA,	 TF3JI,	
TF3G	 og	 nýr	 stöðvarstjóri	 ÍRA,	 TF3CY.	
TF3BJ	afboðaði	sig.	

1.	 Setning fundar og samþykkt 
dagskrár. 

Fundur	var	settur	kl.	18:10	og	dagskrá	
samþykkt.

2.	 Samþykkt fundargerðar seinasta 
fundar.

Fundargerðin	var	samþykkt	samhljóða.

3.	 Innkomin erindi.

a. Frá  IARU Svæði 1 um háhraða 
keppni í morsi.	
Höfum	ekki	bolmagn	til	að	halda	
svona	keppni.	

b. Spurningalisti frá IARU Svæði 1.	
Svæðið	gerir	könnun	um	þjónustu	
við	fatlaða	leyfishafa	hér	á	landi.	
Hjá	okkur	er	ekkert	slíkt	á	dag-
skrá.	Ritara	falið	að	svara	þessu	á	
þessa	leið.

c. Skráningarblöð frá IARU, svæðis 
1.
Vegna	ráðstefnunnar	í	S-Afríku.	
Gengið	á	Randinu	er	um	17	ISK	
sem	þýðir	að	gistikostnaður	gæti	
orðið	um	40	þúsund	ISK.	TF3KB	
ætti	að	fylla	þetta	eyðublað	út.	
Jafnframt	þarf	að	skila	inn	ráð-
stefnupappírum	fyrir	12.4.	nk.	ef	
Í.R.A.	vill	koma	einhverju	á	fram-
færi.	Umræður	urðu	um	þetta	og	
samþykkt	að	óska	eftir	fundi	með	
TF3KB	í	fyrstu	viku	apríl.

d. SSA Portable Contest, 22. maí og 
17. ágúst n.k.	
Erindið	móttekið,	QRP-keppni,	1	
W,	færanlegar	stöðvar.	Verður	birt	
í	CQ	TF.

e. Erindi frá ISNIC v. skráningar 
lénsins ira.is.	
Ekkert	þarf	að	gera	í	þessu	máli.	
TF3WX	hefur	umsjón	með	þessu	
og	ekki	ástæða	til	breytinga.

f. Erindi frá UKSMG group um til-
lögur IARU svæðis 1.
Tillögur	nefndar,	C5,	um	færslu	
radíóvita	á	50	MHz.	Stjórn	vísar	
erindinu	til	IARU-tengiliðar.

g. Umsókn TF3SB um heimild til 
rekstrar á radíóvita. 
Tíðni:		137,75	kHz;	kallmerki:	
TF3LWB.	Samþykkt	að	skrifa	um-
sókn	til	PFS	fyrir	hönd	TF3SB	þar	
sem	stjórn	Í.R.A.	mælir	með	þessu	
erindi.	

4. Yfirstandandi námskeið á 
vegum félagsins.  
Í	gær	mættu	11	manns.	Að	öðru	
leyti	er	umfjöllun	frestað	til	næsta	
fundar	vegna	fjarveru	TF3BJ.	

5.	 Ástand félagsstöðvarinnar. 
Viðloðandi	hefur	verið	einhver	
„draugur“	í	tækjabúnaði	
stöðvarinnar,	við	höfum	verið	með	
óhreint	merki	í	keppni	nýlega.	
TF3CY	prófaði	á	móti	TF3Y	sem	
skynjaði	ekkert	athugavert.	Síðar	
heyrðist	hvæs	á	CW.	TF3CY	mældi	
merki	stöðvarinnar	sem	sýndi	að	
sendiviðtækið	er	alveg	hreint	án	
magnarans.	Með	magnaranum	
koma	truflanir	þegar	kný-merkið	
er	meira	en	43	W.	Með	50	W	
kný	sjást	miklir	og	ljótir	toppar	í	
spektrinu,	einnig	60	kHz.	Tankrás	
magnarans	er	aldrei	í	hermu	á	
amatör	tíðnum,	ekkert	ALC	sem	
kemur	í	veg	fyrir	yfirkeyrslu,	
einnig	er	slæmt	ALC	í	seinna	
mögnunarstigi	FT-1000	sem	gerir	
vandann	enn	meiri.	Þetta	gefur	til	
kynna	að	magnarinn	henti	ekki	vel	
með	þessu	sendi-viðtæki.	Vonast	
er	til	að	hægt	verði	að	keyra		
magnarann	á	1	kW	sæmilega	
hreinan.

6.	 Erindisbréf nýs stöðvarstjóra 
í ljósi uppkasts að hlutverki 
TF3IRA dags. 14.3.2011 annars 
vegar, og spurningar TF3CY um 
stefnu stjórnar félagsins hvað 
varðar þátttöku í keppnum frá 
félagsstöðinni dags. 25.3.2011, 
hins vegar. 
Erindisbréf	er	í	vinnslu	stjórnar	í	
samvinnu	við	nýjan	stöðvarstjóra.	
Nú	þurfum	við	að	setja	upp	loftnet	
svo	að	félagsstöðin	hafi	loftnet	á	
öllum	böndum.	Stefna	stjórnar	er	
sú	að	félagið	taki	þátt	í	sem	fles-
tum	keppnum,	stjórnin	er		
þeirrar	skoðunar	að	virkni	sé	
jákvæð	og	lítur	á	það	sem		
skyldu	sína	að	stuðla	að	sem	
mestri	virkni.	Einnig	er	stjórnin	
þeirrar	skoðunar	að	menn	noti	
einungis	kallmerki	félagsins	þegar	
þeir	vinna	á	félagsstöðinni,	þ.e.	
TF3IRA,	TF3W	eða	TF3HQ.	

7.	 Fyrirhugaður NRAU fundur í 
Noregi á næstunni. 
Norrænn	samráðsfundur	er	
haldinn	á	þriggja	ára	fresti	alltaf	
til	undirbúnings	IARU	ráðstefnu.	

Þarna	er	rædd	sameiginleg	afstaða	
norrænu	landsfélaganna.	Einnig	
verða	málefni	SAC	á		dagskrá.	
Stefnt	er	að	því	að	fulltrúi	Í.R.A.	
verði	á	NRAU	fundinum.	Hins	vegar	
sækir	TF3KB	óformlegan	fund	með	
formanni	Svæðis	1	og	norrænum	
kollegum	í	Noregi	helgina	2.-3.	
apríl	(án	tilkostnaðar	félagssjóðs).

8.	 Önnur mál. 
TF3CY,	hinn	nýi	stöðvarstjóri	bar	
þær	góðu	fréttir	að	Vodafone	er	
tilbúið	að	láta	okkur	í	té	ADSL-
tengingu	gegn	litlu,	e.t.v.	merki	á	
heimasíðunni	okkar.		
Erindi	frá	Ara	Þórólfi	Jóhannessyni,	
TF3ARI	um	að	gerast	félagsmaður	
í	ÍRA.	Samþykkt	að	vísa	málinu	til	
næsta	aðalfundar	í	samræmi	við	
samþykkt	aðalfundar	frá	1990.

Tillaga	um	að	kaupa	VHF/UHF-stöð	fyrir	
TF3IRA	en	félagið	vantar	nýja	VHF/
UHF	stöð.	Ákvörðun	um	kaup	á	
henni	þarf	að	eiga	sér	stað	á	næs-
tunni	.	Frestað	til	næsta	fundar.	

Bandplan	NRRL	á	5	MHz	og	500	kHz.	
Stjórn	ÍRA	samþykkir	að	mæla	
með	norska	bandplaninu	og	styðja.

IARU	svæði	1	á	Facebook	og	Twitter.	
Spurningu	hvort	ÍRA	ætti	að	fara	á	
Facebook	og	Twitter	verður	svarað	
á	næstunni.	

Fundi slitið kl. 19:55.

Sæmundur	E.	Þorsteinsson,	TF3UA
Ritari	

Númer fundar: 13
Dags.:	7.4.	2011	kl.	18:00

Staður:	Húsnæði	félagsins	að	Skelja-
nesi
Mættir:	TF2JB,	TF3EE,	TF3UA,	TF3G,	
TF3BJ	og	ÍRA,.	TF3JI	var	fyrir	aus-
tan.	Sérstakir	gestir	voru	TF3CY	
stöðvarstjóri	og	TF3KB	IARU-tengiliður.

1.	 Setning fundar og samþykkt 
dagskrár:  
Fundur	var	settur	kl.	18:15	og	
tillaga	að	dagskrá	samþykkt.

2.	 Samþykkt fundargerðar sein-
asta fundar:
Fundargerðin	var	samþykkt	sam-
hljóða.

3.	 Innkomin erindi:
a. Boð frá  IARU um óform-
legan fund í Friedrichshafen am 
Bodensee.	Varaformaður,	TF3EE,	
auk	TF3SG	og	TF3CY	verða	vænt-
anlega	allir	í	Friedrichshafen	og	
taka	þetta	að	sér	fundarsetuna.		
	
b. Erindi frá TF3JA, f.h. APRS 
hópsins. Ítarlegt	bréf	barst	frá	
TF3JA	um	APRS	og	fyrirætlanir	

hópsins.	Stöðvarstjóri,	TF3CY	er	
jákvæður	gagnvart	þessu	máli	
og	sama	á	við	um	aðra	stjórnar-
menn.	Væntanlegt	er	að	ADSL-
tenging	fáist	til	félagsheimilisins	og	
verður	þetta	mál	þá	enn	greiðara.	
Stjórn	þakkar	bréfið	og	beinir	því	
til	hópsins	að	hafa	samráð	við	
stöðvarstjóra,	TF3CY,	um	uppsetn-
ingar	og	aðrar	framkvæmdir.		

4. Yfirstandandi námskeið á 
vegum félagsins: 
Mæting	hefur	verið	um	12	manns	
á	hverju	kvöldi.	Tvö	kennslukvöld	
eru	í	viku	þar	sem	annað	er	nýtt	
til	að	fara	yfir	spurningar	í	gömlum	
prófum.	TF3BJ	sá		um	námskeiðið	
framan	af,	TF3UA	sá	um		
yfirstandandi	viku,	TF3AM	sér	um	
næstu,	TF3KX,	TF3DX	og	TF3GW	
munu	einnig	kenna.		

5.	 IARU/NRAU-mál: 
Óformlegur	undirbúningsfundur	
norrænu	landsfélaganna,	NRAU,	
fyrir	ráðstefnu	IARU	Svæðis	1	í	
S-Afríku	verður	haldinn	í	Noregi	
20.	-22.	maí	nk.	Þetta	er	sama	
helgi	um	hverja	aðalfundur	ÍRA	
verður	haldinn.	TF3KB	er	nýkominn	
af	fundi	í	Noregi	þar	sem	hann	
hitti	norska	fulltrúa,	stjórnarmenn,	
HF-stjóra	NRRL	og	fl.	ásamt	
PB2T,	Hans	Blondeel	Timmerman,	
formanni	Svæðis	1.	Hann	kynnti	
hugmyndir	um	breytingar	á	IARU.	
Nú	eru	þrjú	svæði	að	fyrirmynd	
ITU.	Gallinn	er	sá	að	lengi	tekur	

að	koma	í	gegn	málum	þegar	
þarf	að	fara	í	gegnum	þrjú	svæði.	
Einnig	er	mismikið	borgað	til	IARU	
per	félagsmann	eftir	svæðum.	Nú	
er	tekist	á	um	það	hvort	breyta	
skuli	þessu	fyrirkomulagi	og	hafa	
aðeins	eitt	svæði.	Mjög	erfitt	yrði	
að	halda	eina	alheimsráðstefnu	
og	e.t.v.	ekki	framkvæmanlegt.	
Hans,	PB2T,	gefur	kost	á	sér	sem	
formaður	Svæðis	1	á	ný.	Rætt	var	
um	hugsanlegar	tillögur	frá	ÍRA	
til	umfjöllunar	á	ráðstefnunni	í	
S-Afríku.	TF3KB	hefur	sótt	slíkar	
ráðstefnur	síðan	1981	og	hefur	
ein	tillaga	frá	ÍRA	hefur	hlotið	
brautargengi.	Valinn	var	17.	júní	
sem	alþjóðlegur	QRP-dagur	að	
tillögu	ÍRA.	Nú	er	mikill	áhugi	
á	þessum	viðburði	í	svæðum	2	
og	3,	sem	„smitast“	nú	rólega	
til	baka	til	Evrópu.	Rætt	um	
hugsanlega	tillögu	frá	ÍRA	til	
umfjöllunar	á	IARU	ráðstefnunni.	
Hún	þarf	að	berast	fyrir	12.	
apríl	n.k.	til	stjórnar	Svæðis	1.	
Stjórnarmönnum	og	TF3KB	falið	að	
hugsa	málið.	
	
Samþykkt	að	fara	þess	á	leit	við	
TF3KB	að	fara	á	NRAU	fundinn	í	
Noregi	20.-22.	maí	n.k.	Í.R.A.	þarf	
aðeins	að	greiða	20%	af	kostnaði	
við	ferðir	og	gistingu,	hin	norrænu	
félögin	styrkja	ÍRA	um	80%.	
	
TF3UA	falið	að	senda	TF3KB	
eyðublað	um	þátttöku	í	IARU	
ráðstefnunni.		

6.	 Önnur mál: 
Ritari	lagði	til	að	breyta	lögum	
félagsins	þannig	að	ekki	
verði	nauðsynlegt	að	senda	
aðalfundarboð	í	bréfapósti,	
heldur	nægi	að	senda	tölvupóst	
og	tilkynna	fundinn	á	heimasíðu	
félagsins.	

Fundi slitið kl. 20:02.

Sæmundur	E.	Þorsteinsson,	TF3UA
Ritari	

Tillaga stjórnar ÍRA að breytingu á lögum félagsins,  
lögð fyrir aðalfund 2011

Lagt	er	til	að	16.	grein	laganna	verði	breytt.		Núverandi	grein	hljóðar	svo:
Aðalfund skal halda seinnihluta maímánaðar ár hvert. Aðalfundur er löglegur ef til hans er boðað bréflega eða með 
auglýsingu í CQ TF. Fundarboð skal póstleggja eigi síðar en þrem vikum fyrir fundardag.
	
Lagt	er	til	að	greinin	hljóði	svo,	eftir	breytingu:
Aðalfund skal halda seinnihluta maímánaðar ár hvert. Aðalfundur er löglegur ef til hans er boðað með tölvupósti og 
auglýsingu á heimasíðu félagsins. Jafnframt skal senda þeim félagsmönnum skriflegt fundarboð sem hafa sent stjórn 
félagsins skriflega ósk þess efnis. Fundarboð skal birta eða póstleggja eigi síðar en þremur vikum fyrir fundardag.
	
Greinargerð	með	tillögunni:
Klausan „sem hafa sent stjórn félagsins skriflega ósk þess efnis“ kann að hljóma ströng, en við verðum að muna að 
þessir félagsmenn fara fram á verulega fyrirhöfn sín vegna og því er eðlilegt að þeir þurfi að hafa nokkuð fyrir því sjálfir. 
Takið einnig eftir að þeir eru ekki beðnir að gera þetta á hverju ári, það nægir einu sinni. Við verðum því að setja sér‑
stakt svið (e.“field“) í félagatalið þar sem fram kemur hvort félagsmaður vilji fá skriflegt boð á aðalfund. 

14.	apríl	2011,	
f.h.	stjórnar	ÍRA	
–	Sæmundur	Þorsteinsson,	TF3UA.



Í	eftirfarandi	töflu	hafa	verið	teknar	saman	upplýsingar	um	helstu	DX-keppnir	á	næstu	mánuðum,	en	að	auki	
fara	fram	ýmsir	minni	keppnisviðburðir	um	nánast	hverja	helgi	ársins.	Fyrirvari	er	gerður	um	áreiðanleika	upp-
lýsinganna	sem	hér	koma	fram	og	bent	er	á	ítarlegri	keppnisdagatöl	s.s.	http://www.sk3bg.se/contest/	og	http://
www.hornucopia.com/contestcal/.

Dags. Tími	(GMT) Nafn	keppni Teg.	útg. QRG	(MHz) Samskipti

1.	júlí 00:00-23:59 Canada	Day	Contest CW/SSB/FM/AM 1,8-144	MHz RS(T)	+	raðnúmer

2.-3.	júlí 14:00-13:59 DL	DX	RTTY	Contest RTTY,	PSK 3,5-28	MHz RST	+	raðnúmer

9.-10.	júlí 12:00-11:59 IARU	HF	World	Championship CW/SSB 1,8-28	MHz RS(T)	+	ITU	svæði

30.-31.	júlí 12:00-11:59 RSGB	IOTA	Contest CW/SSB 3,5-28	MHz RS(T)	+	raðnúmer	+	
IOTA	nr.

30.	júlí/1.	
ágúst Öll	helgin TF	útileikar Allar HF/VHF RS(T)	+	raðnúmer	

+	fleira

6.	ágúst 12:00-11:59 European	HF	Championship CW/SSB 1,8-28	MHz RS(T)	+	leyfisbréfsár

13.-14.	
ágúst 00:00-23:59 WAE	DX	Contest CW 3,5-28	MHz RST	+	raðnúmer

20.-21.	
ágúst 00:00-15:59 SARTG	RTTY	Contest	1) RTTY 3,5-28	MHz RST	+	raðnúmer

27.-28.	
ágúst 12:00-11:59 YO	DX	Contest CW/SSB 3,5-28	MHz RS(T)	+	raðnúmer

27.-28.	
ágúst 12:00-11:59 SCC	RTTY	Championship RTTY 3,5-28	MHz RST	+	raðnúmer

4.-5.	sept. 00:00-23:59 JARL	All	Asian	DX	Contest CW 3,5-28	MHz RST	+	aldur	þátt-
takanda

4.-5.	sept. 13:00-12:59 IARU	Region	1	Fieldday SSB 1,8-28	MHz RS	+	raðnúmer

11.-12.	sept. 00:00-23:59 WAE	DX	Contest SSB 1,8-28	MHz RS	+	raðnúmer

25.-26.	sept. 00:00-23:59 CQ	WW	RTTY	DX	Contest RTTY 3,5-28	MHz RST	+	CQ	svæði

1.	okt. 16:00-19:59 European	Sprint	Contest SSB 3,5-14	MHz Raðnúmer	+	gælu-
nafn

2.-3.	okt. 08:00-07:59 Oceania	DX	Contest SSB 1,8-28	MHz RS	+	raðnúmer

3.	okt. 07:00-19:00 RSGB	21/28	MHz	Contest CW/SSB 21-28	MHz RS(T)	+	raðnúmer

8.	okt. 16:00-19:59 European	Sprint	Contest CW 3,5-14	MHz Raðnúmer	+	gælu-
nafn

9.-10.	okt. 08:00-07:59 Oceania	DX	Contest CW 1,8-28	MHz RST	+	raðnúmer

9.-10.	okt. 12:00-11:59 Scandinavian	Activity	Contest SSB 3,5-28	MHz RS	+	raðnúmer

16.-17.	okt. 15.00-14:59 Worked	all	Germany	Contest CW/SSB 3,5-28	MHz RS(T)	+	raðnúmer

16.-17.	okt. 00.00-23:59 JARTS	WW	RTTY	Contest RTTY 3,5-28	MHz RST	+	raðnúmer

17.	okt. 00:00-01:59 Asia	Pacific	Sprint	Contest CW 1,8-28	MHz RST	+	raðnúmer

22.-23.	okt. 15:00-14:59 Stew	Perry	Topband	Warmup CW 1,8	MHz RST	+	GridSquare

30.-31.	okt. 00:00-23:59 CW	WW	DX	Contest SSB 1,8-28	MHz RS	+	CQ	svæði

1) SARTG RTTY keppnin fer fram á þremur aðskildum tímabilum þessa keppnishelgi, þ.e. kl. 00:00-08:00; 16:00-24:00 og 08:00-16:00.

Helstu DX-keppnir í júlí - október 2011

Sendandi / Please return to:

Íslenskir radíóamatörar, P.O. Box 1058

121 Reykjavík, ICELAND

Aðalfundur ÍRA 2011
Aðalfundur félagsins Íslenskir radíóamatörar fer fram 

laugardaginn 21. maí 2011
á Radisson BLU Hótel Sögu – Princeton fundarsal. 

Fundurinn hefst kl. 13.

Dagskrá aðalfundar:

1.	 Kosinn	fundarstjóri.
2.	 Kosinn	fundarritari.
3.	 Könnuð	umboð.
4.	 Athugasemdir	við	fundargerð	síðasta	aðalfundar,	ef 	einhverjar	hafa	borist,	ræddar		

og	bornar	undir	atkvæði.
5.	 Formaður	gefur	skýrslu	um	starfsemi	félagsins.
6.	 Aðrir	embættismenn	gefa	skýrslu	um	starfsemi	sinna	embætta.
7.	 Gjaldkeri	leggur	fram	reikninga	félagsins	til	samþykktar.
8.	 Lagabreytingar.
9.	 Stjórnarkjör.
10.	Kosning	tveggja	skoðunarmanna	reikninga	og	eins	til	vara.
11.	Ákvörðun	árgjalds.
12.	Önnur	mál.	

	 a.	Inntaka	nýs	félagsmanns	með	tilvísan	til	ákvæðis	í	7.	gr.	félagslaga.

•	Einungis	skuldlausir	félagar	hafa	kosningarétt	og	kjörgengi.	Skylt	er	að	veita	árgjöldum	viðtöku	við	upphaf	fundar	sé	
þess	óskað.	•	Félagslögum	verður	aðeins	breytt	á	aðalfundi,	enda	hafi	frumvarp	að	nýjum	eða	breyttum	greinum	borist	
stjórn	félagsins	fyrir	15.	apríl	og	verið	dreift	með	aðalfundarboði.	Sjá	nánar	í	10.,	11.,	12.,	13.	og	26.	gr.	félagslaga	hvað	
varðar	framangreind	atriði.	Lög	félagsins	eru	birt	á	heimasíðu	Í.R.A.


